
UMUPASHI WACINE

 …cetekela.

Natwiminineko pakashitafye akanono nomba ilyo tulepepa.
Natukontamikeko imitwe yesu.
2 Mwe Shifwe Umulungami uwa mu Myuulu, ilyo tulepalama
kuli Imwe nomba muli lilya i Shina ilyalinga ilyakwa Shikulu
Yesu, tulefwaya uku Mipela amalumbo pafyo Mwatucitila,
ifyo amenso yesu yamona, namatwi yesu yaumfwa muli
ishi nshiku shiakulekelesha ishakwisalia kwelyashi lyakale
ilyesonde, ilyo inshita ileponena mu Muyayaya, kabili tulemona
Inyali shilebalika, natwishiba ukutila tapapite inshita iitali
nombampaka Ukwisa kwakwa Shikulu Yesu.
3 Ifwe kuti twa Milomba, mwe Taata uwa mu Myuulu,
ukutwibukisha muno munshita yabushiku. Kabili nga muliko
ububi ubuli bonse muli ifwe, bufumyenimo, mwe Shikulu, muno
bushiku, ukutila twingaba abalangishiwa kuli Imwe nga cakuti
Mwaishilemuno bushiku. Twapepelako abalwele nabalekabila.
4 Twapepelako Chalichi Cenu, konse kubili kuno namufyalo
fyakutali, ukushinguluka isande, abana Benu muncende monse
mucalo monse, ukutila twingasamba imingila yesu mu Mulopa
waMwanawampaanga, no kumfwa kuli bulya ubwite, “Moneni,
Shibwinga aisa. Kabiyeni muye muku Mukumanya.” Lekeni
ifwe tube abalinga pali ilya nshita, Shikulu, kukuesnamina
kwakwa Lesa, kabili kufisumo fyakwa Yesu Uyo twasubilamo,
ukuwamya inyali shesu kabili nokuya pantanshi mukukumanya
Shibwinga. Sendeni i Cebo cakwa Shikulu muno bushiku
nokusembulula imitima yesu. Fumyenipo ukukana cetekela.
Tupeleni ukulongana ukukalamba. Mwi Shina lyakwa Yesu emo
twalombela. Ameni.

Kuti mwaikala.
5 Cena icine cine cili icisuma ukubwelela kuno…muno
umwashila umwa kwa Shikulu, munshita ino iya bushiku,
mukulongana. Twalikwata inshita iikalamba iya bukata
munshita yacungulo kasuba palya pa…Munyina Groomer.
Kabili Ndeibukisha umwaka wafumineko twalikwete inshita ya
bukata.
6 Ifwe tulakwata inshita iikalamba, konse konse. Shikulu
elyofye Atupalile mubwingi ukucilapo, ukucila napafyo
Natontonkenye ukutila Ena kuti acita. Lelo Ena aisulamofye
uluse ulwingi nokusakamana. Cena cisumafye uku Mwishiba.
Bushe teifyo? Kabili ukutontonkanya ukutila “Ukwishiba Ena,
Mweo.” Ukwishiba Ena, Mweo.

7 Nomba, ubushiku bwa mailo, tuli nokuba kulya ku Central
Avenue Assembly, Ndecetekela fyo kwitwa. Munyina Fuller,
munyina umbi umusuma. Kabili Ndetontonkanya cena chalichi
icikalamba kulya kwine. Kabili tulesubila limbi ukutila kuti
twakwata a—amapepo yamu mulongo, nga cakutila cena cilifye
bwino pamo naMunyina Fuller. Eico ifwe…
8 Kabili nomba, u—ulucelo lukakonkapo, ifwe tufwile twaba
pa, Nincetekela, apetwaApostolic Church iyamunomuPhoenix.
Kabili Nshileibukisha kakumba ninani, ulyamunyina, ali. Bushe
eko Nali kulya umwaka wafumineko? [Munyina atila, “Iyo. Ico
cipya, ichalichi ca benaMexico,Munyina Branham.”—Kale.]
9 Kabili nomba ubushiku pa Mulungu tukaba ku chalichi
icisuma icakwa Munyina Outlaw kuno kwine pa muulu, icitwa
Jesus’ Name Church. Kabili Ndi nokwenekela ukukalamba, no
lupwa lwandi, ukwingila mulya no kumfwa ukwimba kumo
ukusuma.
10 Billy Paul afwile aishiba ico, na conse icinono, no mutima.
Twalishishe lulya ulwimbo, Ndeya Pa Muulu, Pamuulu, mpaka,
mucishinka, lulya lwalipwa, pali tepu. Ali nokutampa mwi
ofeshi, kabili ne nshita yonse iya bushiku lintu Ine naya kulya,
temulandu, ena alelisha lulya ulwakutila, “Pamuulu, pamuulu,
pamuulu.” Lwena lumo! Ulo twalisha nganshi, kabili ne seleti
lyaba mupepifye nokupwa.
11 Namwishiba, Ine caciba ukutila nacikwata imyumfwile
imo munshita ya bushiku, iyakutila, Ndeumfwako uwakoma
ishiwi panono, Nacitontonkanya ukutila, “Owe, nga cakutila
Ine kuti namonafye umuntu umo, uwinga shimikilako,” kabili
nalolshe pano nokumona Jack Moore. Icabafye icalungama.
Nshatala…Oh, Nincetekela ico kuti cabafye icisuma, Munyina
Jack. [Munyina Jack Moore alandapo—Kale.] Nomba kutikeni
kuli ico.
12 Kabili Nincetekela Nimona Munyina Roy Borders ekele
kulya, pamo. Ee, mukwai. Munyina Noel Jones ekele pano. Oh,
owe! Ifwe bonse epo tuli, konse konse. Ndetontonkanya yena
yalaba inshita iisuma, limbi, nga cakutila Natushako panono,
namwishiba, kabili nokukwata aba abantu abasuma ukwisa
pano noku shimikilako lintu Ine ndi ne shiwi ilya sasala,
namwishiba. Munyina Jack atile, “Shikulu talimo muli ubo
ubusokololo.”Ukuba, Naciba uwanaka lintuNacisa. Kabili Ine—
kabili Ine ukuba uwanaka panono, inshita yonse.
13 Kabili Namona abantu nabeminina kulya, kabili nefyo bena
bafwile baiminina, kabili Ndi nomusango wakusangalala Ine
pakwiminina pamo na bena. Nomba, Shikulu amipale.
14 Kabili ifwe tulelolesha ku ntanshi nomba kuli uku
ukulongana kumbi ukuleisa. Kabili nomba muluungu
ukakonkapo nikulya ku Pentecostal Assemblies, kabili
nokuyako pa muulu. Kabili tukapwishishisha, pali Citatu

iikakonkapo ubushiku, pa 11 na Garfield. Ine tekuti njibukishe
shena shonse mumano. Pa, Nincetekela, ni First Assembly of
God mu musumba. Kabili—kabili umusonkano ukatampila pa
Ramada.
15 Kabili nomba kuli umutebeto waba Shimakwebo Baume
kulya ku—kumusumba ukalamba uwaArizona: ku Tucson.
16 Kabili ifyo fine, bonse natwishiba ukutila Phoenix ne ncende
shimbi, kunsefye iya ulya umusumba. Kabili ico nacilungama.
Iyo e ncende iikalamba. Uyo emusumba wandi, namwishiba,
cakuti, na cakuti, palya pa muulu wa lupili. Kabili nomba ici,
cilifye, ca kunse iya ico, mulandu nshi, cena cisuma ukukwata
imwe bonse nga bena mupalamano, eico…
17 Nincetekela cena cali ni Munyina Rasmusson, ubushiku
bumo, alandile icintu cimo ngeco mukulongana, kabili, oh, owe,
kwati ca kwakanyamo ukulongana. Ndecetekela ifwe twali pa—
pa Houston. Kabili cali nimu Ramsar. Uyo wine euntu aali.
Atile, ubushiku buntu Malaika wakwa Shikulu aikile, bakopele
icikope, kabili atile, “Imwe bonse mwe bantu mwebali pano
ukufuma—ukufuma ku Dallas,” atile, “ifwe natwishiba kulya e
kunse yaku Houston.” Kabili, oh, owe! Texas tekuti isende ico
nga pano, nga fintu imwe mwe bantu baku Arizona mwingacita.
Eico kwali ukuba tondolo apakalamba palwa kulongana.
18 Ukuba, Ena aba umusuma uwa maka. Kabili nomba
Ndetontonkanya twalaya muMalembo pano, kabili nokupelafye
ubunte ubunono pakashita akanono. Bushe ico tacacinjeko
panono ico? Ine ningumaulapofye mu maka mpaka Ndeumfwa
ne nsoni ukulolesha pali imwe. Kabili ukutila limbi mpele imwe
ukutusha ukunono, kabili nokupela ubunte pa busuma ubwa
kwa Shikulu.
19 Natusange incende mu Washila Yohane, chapitala 16
uwakwa Yohane Washila. Kabili Ninkwata 16:12. Ndefwaya
ukubelenga ukufuma—ukufuma pali ilya incende mu Mbila
nsuma iyakwa Yohane Washila. Nalitemwa ukubelenga i Cebo,
pantu i Cebo ecapanga ifwe ukwishiba ukutila ico e Cine.
Ukutampila na versi 12, kabili kutikisheni nomba, pantu
Ndefwaya ukupela ubunte.
20 Kabili nomba twalaesha ukwingilamofye bwangu bwangu
panono. Ine ndamisungilila ilyo inshita naipwa. Kabili ubushiku
bwa mailo, mulandu nshi, tukekalako citika wa ora ukucilapo.
Ico cikafika palwa wanu koloko, bushe teifyo?

Eico, eico, ici ciletampila pa versi 12:
Ine ncili ninkwata ifintu ifingi ifyakulanda kuli imwe,

lelo imwe tekuti mushipikishe kuli fyena nomba.
Cili shani lintu ena, Mupashi uwa cine, aisa, ena ali

nokumitungululamu cine conse: pantu tali nokuilandila
palwakwe umwine; lelo conse ico ena ali nokumfwa, ico

cine eco ali nokulanda: kabili ena ali nokumilangisha
ifintu ifili nokwisa.
Ena ali nomba ukukatamika ine: pantu ena ali

nokupokela ukufuma kuli ine, kabili ali nokulangisha
ico kuli imwe.
Ifintu fyonse…Taata akwata fyandi: eico Ine nalanda,

ukutila ena akafumya pa fyandi, kabili akalangisha ifyo
kuli imwe.

21 Namwishiba, icungulo kasuba icafumineko, saana saana,
twakwete icakumwenako icinono ica ico. Nomba, ifwe pakuba
abantu ba Mbila nsuma iya Pwililika, ukucetekela muli fyonse
ifya kubomba ifya Mupashi wa Mushilo. Kabili nomba, iyoine
e nshilafye imo iyo ifwe twingaba i Mbila nsuma Iya pwililika,
kucetekela i Mbila nsuma iya pwililika, fyonse ifyo Shikulu
alemba. Kabili Nincetekela ukutila ifwe twaba, palwesu,
tatwaba nangu cimo. Ifwe twabafye kwati…
22 Nga fintu Nalandile kuli Munyina Carl, mailo, ukulolesha
pa cimuti, Natile, “Bushe cilya te cimuti ca ngashi icisuma?
Lelo, nangu cibe ifyo, tapali nangu cimo pali ico lelo kano
ibumba lyamito ilya mpili ifumya umulilo. Ifyo fine efyo caba.”
Kabili Natile, “Bushe cili shani ica pusana ukufuma kuli cilya
icimuti ca kaliputushi. Ukuba, bushe icimuti ca kaliputushi
ni cinshi? Ni ilya imito yalupili ulufumya umulilo, no bumifye
mukati ka cena.” Kabili Natile, “Nangu cibe ifyo, cinshi ico Ine
ndi kabili iwe uli cinshi? Tuli mito yalupili ulufumya umulilo,
nacilungama bwino bwino, ukufuma ku mushili; ulukungu lwa
mushili, nomweo muli cena.”
23 Lelo cila mweo wabyalwa na Kapela wa mweo, kabili
Alishibafye umusango kabili nefya kucita. Kabili ifintu fyonse
ifyo Ena abika pano pesonde fya bukata Bwakwe. Intanda
shabelapo kubukata Bwakwe. Ifipupu fyabelapo kubukata
Bwakwe. Amaluba yabelapo kubukata Bwakwe. Kabili ifwe tuli
cilongwe icabukata Bwakwe.
24 Lelo cilemoneka kwati ifintu fyonse fila Munakila kano
muntu. Umuntu amonekafye…Alikwata inshita yaifyo, pantu
ukutila ena ecintufye ceka icaponene. Ifintu fyonse ifyashala
fyaikele mumibele yapa kutendeka. Lelo, umuntu aliponene.
Eico kanshi, Lesa alikwata ubulwi pamo nankwe, kukumulenga
ukucita ico cili icalungama, kabili kukunakila.
25 Kabili ubwafya bumo ubwakwa Lesa, ukupita mumyaka,
ngefyo ilyashi lyakale iyachalichi liya, kusanga umuntu umo
uo Ena engabika mubutungulushi Bwakwe mumupwilapo. Ena
akabilafye umuntu umo. Ena lyonse abomfeshe umuntu umo
panshita imo. Twalisambilile munshita shabushiku ishinono
ishafumako: umuntu umo, tebumba. Ena afwayafye umo. Ifyofye
fyeka efyo Ena afwaya. Pantu, abaume babili kuti bakwata
amano yabili ayapusana. Enafye, nomba, apanga umuntu umo,

ukuilangisha Umwine ukupitila muli ulyo muntu umo. Tatala
Citapo icapusanako ukucila pali ico. Mwamona?
26 Nomba, Ena alikwata Umuntu umo ileelo, kabili ulyaMuntu
eUmo untu ifwe tulebelengafye panuma: uMupashi waMushilo.
Ena e Muntu uo Lesa atumine, Umupashi wakwa Yesu Kristu
mwisonde, Umupashi wakwa Lesa, ukulangisha nokulanda pali
Kristu ukupitila mu Chalichi Cakwe, mwamona, ukutwalililafye
UmweowakwaKristu ukupitila mu Chalichi.
27 Nomba, cena cintu icawamisha nganshi, kabili—kabili
nomba cena cintu caanguka nganshi, nga kuti twaimininafye
nokutontonkanya. Tulapatikisha, tulatutuma, ifwe—ifwe
tulatina, ifwe tulakalifiwa nokutwishika, ukutontonkanyafye
ukutila. “Ukuba, bushe Ningile ukutwalililapo mu…?” Ico
teico. Cena kuipelafye, mwamona, ukwishiba ukuti tawaba
nangu cimo, kabili u Muleke alekuteka, aleteka ukutontonkanya
kobe, ukuteka.
28 Nomba, Nshilepilibula ukwisa kuli Kristu na—na—na mano
umushili nangu cimo. Nshilepilibula ico. Mwisa kuli Ena
mumano yenu ayalungama, kabili mu—mu—mu mano ayalapila,
kabili ayapetama. Kabili nomba tileni, “Shikulu Yesu, Ndi
pano. Nomba, calilembwa muno mu Cebo Cenu, ukutila Imwe
‘mwalikwete ifintu ifingi nomba ifyakulanda ku basambi.’
Mwatile, ‘Bena tekuti bafisunge nomba.’” Kabili nalimo ifi efyo
cili kuli ifwe ileelo, ifwe tekuti tufiluke fyena.
29 Lesa kuti aimya icintu cimo icapusanako panono, kabili
ifwe twacikana mumupwilapo. Mucifulo cakufwailisha mu
Malembo ukumona nga cakuti nacilungama nangu iyo, ifwe
tuciposafye mukwangufyanya nokutila, “Tapali efyo cili.” Ifwe
tulingile ukufwaya ifi fintu, ukusanga nga cakutila fyena fili
ifyalungama nangu iyo. Kabili ibukisheni ukutila, nga bena
tabali abalungama, bena mukulekelesha bakafwa, pantu Yesu
atile, “Icili conse icilimwa ico Taata Wandi uwamu Myulu
tabyela cili nokunukulwa.”
30 Lelo Ndetontonkanya cali ni Gamaliele uwalandile lilya
ilyashi ilikalamba ilya nshita ilya, “Nga cakuti cakwa Lesa,
tatulefwaya ukusangwa tulecilwisha cena. Kabili—kabili nga
tacili icakwa Lesa, cikesa filwa nangu cibefyo.” Eico, cibebeteni
nokutontonkanya pali cena.
31 Kabili nomba, Atile muno ukutila, “Lelo ilyo Ena, Mupashi
wa Mushilo, akesa.”
32 Nomba, umuntu umo atile, napapita inshita, ukulanda, atile,
“Mupashi wa Mushilo waba mukushininkisha amano yobe aya
mumatontonkanyo yobe. Uletontonkanya.” Cilya kuti cabika
Mupashi waMushilo mwitontonkanyo.
33 Lelo Baibele itila, “Ilyo Ena…” Kabili “Ena” kulumbula
kwa umo. Mwamona? Mwamona? “Ilyo Ena,” Umuntu, Mupashi

wa Mushilo, Lesa, “akesa, Ena akasokolola ifi fintu kuli imwe,
ifyo Namyeba.”
34 Kanshi, mwamona, takwaba inshila imbi iya kwishiba ico
caba Icine. Kanofye ukupitila…Imwe tekuti musende cena
kuntambi, mufyakupitamo ku seminali. Imwe mukacumfwafye
ku Mupashi wa Mushilo. Ena Eo uyo watumwa kuku
Musokolola.

Nomba, kanshi, Ena nakabili atile, “Kabili Ena
akamilangisha ifintu ifikesa.”
35 Nomba, Aba Hebere, chapitala 1, itila, “Lesa munshita
shakale kabili mumisango iyalekana lekana alandile kuli
bashifwe ukupitila muli bakasesema, lelo muli buno bushiku
bwakulekelesha ku Mwana Wakwe, Kristu Yesu.” Mwamona?
Cena Mupashi wa Mushilo ukusenda icifulo conse, nangu
ukusenda iciputulwa ca Chalichi, ukubomfya Kristu mu
Chalichi. Nomba, mwaishileba ngefyo Ena aali. Aishileba
ngefyomwali, pakutila mwingesaba ngefyo Ena aali. Mwamona?
Ena aishileba imwe, pakutila imwe mwingaba Ena. Ico, cena
cili—cena cili pamulu wakwiluka. Takwaba inshila nangu
imo iya kucilondolwelamo, kabili mwiesha ukucisumina.
Cisuminenifye. Ena alandile ico, kabili ico ecipwisha ico.
Landafye ukuti cena nacilungama, cicetekele.
36 Nomba, ngo mwina Kristu uwacaice, Ine lyonse ndalanda
ifi. Nali uwansansa ukuti Lesa alinjikate ilyo ichalich tacilacita
ifyo. Cilafya ukulanda ifyo Naishileba. Lelo Nali—Nalitotela
pa butungulushi kabili ukulanshanya ukwacinso ne cinso uko
Mupashi wa Mushilo alangishe pa mweo wandi, ilyo Nshilapala
nomweo wandi. Pantu, ngo mulumendo umunono, Nalishibe
ukutila kwaliko Icintu cimo. Ena alilandile, kabili Ine nalelanda
na Ena. Ena alelanda naine. Kabili Natendeke ukumona ukutila
ifintu ifyo Anjebele, ngo mulumendo umunono, ukutila fyena
fyatendeke ukulacitika filya finefye mumusango Ena alandile
ukutila efyo fyali nokucita. Eico Nalishibe ukutila ico cali
icishinka.
37 Nomba, Ndi mukote nomba. Kabili Nsha—Nshtala nangu
panshita imo…Kabili ukwita isonde ku—kufintu ukwiminina,
nokubepusha. “Bika umunwe obe pa cintu cimo ico Ena
anjebele, muli EFYA SOSA SHIKULU, mwi Shina lyakwa
Shikulu, lelo ico icali icine icituntulu ne cishinka, kabili caishile
fikilishiwa, ukufuma mumakana ukufusha amakana aya fintu.”
Ni cinshi icicita…
38 Ni cinshi ico Ndelandila ico? Mwamona, Nalitubika ifwe
bonse ngo lukungu lwa mito. Lelo cena bulayo bwa Cebo
cakwa Lesa. Eico kanshi, Ine tekuti nkwate isubilo ne mwine.
Imwe tekuti mukwate isubilo muli imwe mwebene. Lelo,
pamo, kuti twakwata isubilo muci Tuteka ifwe fwebene.
Mupashi wa Mushilo eututeka ifwe. Tulingile ukukwata isubilo



UMUPASHI WA CINE 7

muli Ico. Kabili ilyo twabika isubilo lyesu muli Ico, lyena
ifyakufumamo filesa.
39 Kuti caba ukupelelwa amano kuli ine ukwesha uku—
ukwesha ukukwesa pamulu wafintu fimo ifyakumyeba ifyo
Mupashi wa Mushilo acita mumwe wandi uwatobaika, inshiku
shandi. Ndelanda ici na Baibele Yakwe naisuka, i Cebo Cakwe.
Kabili filya efyo Ena aba. Ena e Cebo.
40 Mwamona, ulu—ulu Ulubuto pano lwisa mumito yamililo,
mu musango uwa Cibumbwa ca bumupashi. Lesa alesamo nga
Mupashi nokubomba ukupitilamumito. Eico, temuntu.Ni Lesa.
41 Kabili nga Nalikele panshi, nokusenda inshita yakulemba
ifintu ifyo Namona Ena ukucita, kuti yapanga amabuuku
ayengi. Kabili ukutontonkanya pali cena, pano, imyaka ya
kufyalwa amakumi yasano na itatu, kabili kuti nalanda ku cinso
cakwa Lesa, i Chalichi Cakwe, kabili na Baibele, pacinso ca ili
bumba, ukutila, “Nshatala inshita nangu imo ukumonapo Cena
ukufilwa; ukupwililika petoni, inshita ili yonse.”
42 Kanofye, pabushiku bumbi ilyo Naishile ku masamba.
Mwalilisha tepu, mwe bengi imwe, Ndemona, mwalyumfwa.
Nshishibe nga nicinshi. Ndelolela. Ndi pano nomba. Nshishibe
umulandu. Ndelolelafye.
43 Kuti yaba inshita yandi iya kuya kumwesu. Cilemoneka
nganshi ngoyo musango. Nga cakuti efyo cili, kukesa ima
umo umuntu panuma yandi, uyo ukatwala i Mbila kuntanshi.
Ena akaba umuntu uwaibela, lelo ena akema panuma ya ici
nokutwala i Mbila kuntanshi. Kabili mulekutika kuli yena.
Cikulufye yenaMalembo, ikaleni nayena.
44 Nga tacili fyo, kuli nokwisa iciputulwa nacimbi nomba,
pantu Ndecetekela ukutila tuleikala munshiku shakulekelesha,
kabili Ndetasha ukutila Nalikala muli buno bushiku. Ine tekuti
nkabusha buno bushiku no bushiku bumbi. Buno bushiku ubwa
bukata nganshi ubo bwatalaba pe sonde. Takwaba ubushiku
bumbi ubwatcilapo pali buno bushiku.
45 Oh, nicinshi ico Mose engacita, Eliya, Paulo, Sila, shilya
ntukushi shikalamba isha cicetekelo, munshiku shapita, kuti
waima nokubula ibuuku lyakale, kabili lolesheni bwino bwino
ifyo bena basesemene, ukwisa fikilishiwa, nokumona apo tuli
nomba? Mulandu nshi, bena kuti bababika mucifungo, muli ora.
Mucine. Bena kuti baba nga abantu abamumpanga, balepitana
uku noku mumisebo, namaka yabo apo yengapela, balebila i
Mbila nsuma mumaka. “Inshita naipalama.” Elyo twamona,
muli inonshita yabushiku, ukutila twalipona kubukata bwakwa
Lesa.
46 LeloNdefwaya ukulandila kalibela, ukuleka ichalichi…
47 Nansambu, bushe Billy Paul acipela ifitupa fyakupepelwa
muno muchalichi muno bushiku? Nacifumafye ku Tucson

amaminiti ayanono ayapitapo. [Umo muntu atila, “Ee.”—Kale.]
Ena—ena acipela ifitupa. Nomba, iyo yalaba inshila iyabipa
iyakwesha ukubaleta. Twalaesha.
48 Nomba, Nshasende nshita iitali nganshi, ndepelafye ubunte
pali ili Lembo.
49 Ukutila, Kristu alasunga Ifyebo Fyakwe fyonse. Ena afwile
ukucita ico. Ena afwile acita ico. Mwamona? Nshilingile
ukucicita; Ndi muntu uufwa, uunakila ifilubo. Ena tafwa,
tafilwa. Ena alingile ukusunga Icakwe. Mwamona? Lelo
Nshilingile ukusunga uwandi. Tamulingile ukusunga uwenu.
Lelo Ena eusunga. Oh, bushe ico tacibika icintu cimomuli imwe,
nga mwaishiba ukutila Ena ali—Ena mucine aliba uwakakwa
kuli ico i Cebo?
50 Kabili, ukutila, uno mulungu, ifyo twapita muli Baibele,
na balya bakasesema nefikolwe, kabili cilanshita shilangisha
ukutila ilyo ichalichi cataluka ukufuma kuli ico, Lesa atumine
umo kulya nokubasunkanya ukubwelelafye kuli cilya Cebo
nakabili, mukubika ichalichi mumutande. Lyonse efyo caba. Ilyo
efunde lyakwa Lesa. Asalile abantu ukucita ico.
51 Nomba, nga Ena asalile intanda ukushimikila i Mbila
nsuma, cena nga calicitwa akale. Shena tekuti shifume
mubufwayo Bwakwe nakalya. Nga cakuti Ena asalile a—
akasuba ukushimikila, nangu i—ifipupu ukushimikila, fyena
tekuti fifumemubufwayo Bwakwe. Mwamona?
52 Lelo ifwe twaba pamulingo uwakuisalila fwebene. Ifwe
kuti twacita ifintu mumusango tulefwaya ukucita. Kabili
uyu emulandu wine ifwe twabala abakumukalifya umutima
Ena. Lyonse muli uyu musango, kabili tufwaya ukuletamo
inshila yesu fwebene, nokutaluka ukufuma kunshila Shakwe.
Mwamona?
53 Kabili Na—Nalilanda kale, umuntu lyonse alalumbanya
Lesa pafyo Ena acita. Kabili lyonse ena alanda ifyo Ali nokucita.
Kabili nomba, panshita imo ine, ukukana lolesha pafyo Alecita.
Mwamona?
54 Umuntu akatila, “Oh, mwe Lesa aiswile Bemba Wakashika.
Ee. Ubukata kuli Lesa! Ico nacilungama.” “Ee, Yesu akesa
nakabili. Alleluya! Ico nacilungama.” Lelo, landeni palwa Ena
ileelo? “Ah, ico cali icabushiku bumbi.” Mwamona? Mwamona?
Lyonse ifyo Acita, ifyo Akacita, no kusula ifyo Alecita.
55 Iyo emibele imo ine iyo Yesu Kristu asangile ilyo Aishile
pesonde. Bwino bwinofye. Lesa alilaile ifyo Acitile. Kabili Aali
pano, aiminine ku ntanshi yabo, kabili bena taba Mwishibe.
“Ena aali mwisonde, kabili isonde lyapangilwe na Ena, kabili
isonde talya Mwishibe.” Ico nacilungma.
56 “Lelo abo bonse aba Mupokelele, kuli bena Apele amaka
ukuba abana bakwaLesa.” Ico eciputulwa ica bukata.

57 Cali ninshita imo akale, icimonwa icinono ico Ningatemwa
ukulandapo kuli imwe. Kabili Nshishibe, Ine nalimo nshatalile
landapo palwa cena lelo palwandifye ku cifulo cimo. Lelo Na—
Nalufishe umo pabantu abakalamba nganshi pali lino isonde,
kuli ine, ba mayo.
58 Kabili Na—Nalitemwa bamayo. Ifyo Nalebamona bafumapo
petebulo, ilyo twali abapina nganshi, tatwakwete nangu cimo
icakulya! Kabili ena…Ba taata kuti baleta umukate, uko
balepyanga kwiituka, nangu icintu cimo, kabili—kabili bena
baleitila kofi pali wena, elyo kabili nokubikapo sugar pa mulu
wauko. Kabili bamayo bena balecita kwati tabomfwile insala,
icakuti ifwe fwe bana banono tukwateko icintu cimo icakulya.
Oh, Ine—Ine tekuti ndabe ico. Mwamona? Kabili inshita ishingi
balenjimya, nefintu ifyo bancitile. Lelo, namwishiba, Lesa aba—
abafye uwaisulamo uluse. Alomfwa fyonse ifyo fintu, lintu
Alingile ukubasenda. Kabili Na—Na liMutemwa pali ico.
59 Cena lyonse caba, ukutila, ilyo abantu bandi tabalafwa,
Ndacimona ilyo tacilacitika, mucimonwa.
60 Nalimwene munyinane, ilyo Nalifye nalimo ikumi limo na
cinekonse konse, imyaka ya kufyalwa ikumi limo na pabula. Nali
mumwene ilyo talaya. Nshali umwina Kristu, lelo Nalimwene
icimonwaukwisa kuntanshi yandi, ukumonamunyinane ukuya.

Nalimwene bataata ilyo baile.
61 Howard, mwe bengi muleibukisha Howard. “Howard,”
ulenbukisha, imyaka ibili ilyo tacilacitika, Natile, “Howard,
Nimona incende yobe nailembwapo. Niwe ulekonkapo.” Natile,
“Ba uwalungama, munyina, pantu walakonkapo.” Kabili
alicitile ifyo, bwino bwinofye. Kabili nomba, kuno inshita imo
akale…
62 Nomba, Ndesubila ici tacileumfwika ica bukapepa
bwacilamo, lelo, ukulangishafye u—ukusakamana kwakwa
Lesa. Lesa aba lyonse uwaposako amano ku tuntu utunono, cimo
cine nakufintu ifikalamba. Ndefwaya ukulanda ici kukunonka
kwa bamo aba bakashimikila abasuma. Ico kuti caba…Kabili
Ndaiposa muli cena.
63 Nomba, ifwe kuti twacita, cila umo, ukuba nga Billy
Graham, lelo ifwe…Kabili ifwe bonse kuti twaba nga Oral
Roberts. Lelo, ifwe, tatuli Billy Graham nangu Oral Roberts.
Ifwe tuli mubomfi wakwa Lesa mwibala ilyo Atubikilemo.
Mwamona? Te mulandu ifyo bwaba ubunono, nangu ifyo bwaba
ubukalamba, cabafye cimo cine mucinso cakwa Lesa, lyonse
caba cimo cine, eico mulecita ifyayana muncende umo muli.
Lyonse, cena cintu icikalamba ukukonka Shikulu.
64 Kuti natemwa ukunonka…nangu ukuyakwata ichalichi
cabantu amakumi yasano muli cena, mubufwayo bwakwa Lesa,
ukucila ukuyakwata amakana yasano ayashili mubufwayo
bwakwa Lesa. Mucine. Lesa kuti acita ifingi nomuntu

mubufwayo Bwakwe,muli ora imo, ukucila ifyo Engacita uushili
mubufwayo Bwakwe, mumyaka amakumi yasano. Mwamona?
Ena aleipununa no kutalantanta, kwati kulasa mumfifi. Lelo
ilyo umuntu ali mucine mubufwayo bwakwa Lesa, kabili
alishiba ubwite bwakwe, alingile ukwikalamulyamwine.

Kabili nomba, ifimonwa, ifyo Shikulu Lesa abomba nafyo.
Ine…

65 “Ilyo Ena, Mupashi wa Mushilo akesa, Akasokolola ifi
fintu ifyo Nalandapo kuli imwe.” Nomba, takuli umulandu
uwakwesha ukucelenganya, mumusango uuli onse. Ena e
Mwine. Ena mucine alingile ukwishiba ifyo Ena alembele.
Mwamona? Baibele itila Ena ewa Ilembele. “Nangula abantu
abakale, baenshiwe ku Mupashi wa Mushilo, balembele i
Cebo.” Kabili nga Mupashi wa Mushilo e Kalemba wa Cebo,
mucine Alishiba ifyaku Cilula ukucila ifyo tucita. Lekeni
Ena abe uwakucilula Ici. Kabili namwishiba ifyo, umusango
Ena a Cilwilamo? Nomba, mwipusa ifi fintu nga muleisa
mukukulongana kwakundapa. Moneni. Mwipusa ici. Bushe
Acilula shani? Munshila iyi, paku Cishinkisha, mwamona, uku
Cipanga caba ngefyo.

66 Ifyo efyo Yesu alandile. “Fwayeni mu Malembo. Muli
Yena imwe mutontonkanya ukutila namukwata Umweo wa
Muyayaya; kabili Yena Eyalelanda Uo Ine naba. Yena e
Yamo ayalanda pali Ine. Kabili nani uwinga Njebaula? Nani
uwinga Njebaula pa lubembu?” Ulubembu lwaba “ukukana
cetekela.” “Nga Nshilecita imilimo iyo yalembelwe pali Ine,
lyena mwincetekela Ine. Lelo nga Nacita imilimo, kabili tekuti
mu Ncetekele, nomba cetekeleni imilimo, pantu i—i Cebo
calandile palwa ico.” Mwamona? Cilya cintufye icaseka, ilyano
lyacila bushiku.

Nomba, Lesa, “Ifyabupe nobwite fyabapo ukwabula
ukulapila.” Twalishiba ukutila Baibele yalilanda ico. Balacicita.

67 Cena caba nalimo, mupepi ne myaka ibili nomba. Nali…
Ulucelo lumo Naleenda mu i—mung’anda, kabili nalikele
mucipuna. Nomba, ici cilemoneka iceni nganshi, ukuti Lesa
kuti abikapo icinama. Nga munyina watemwikwa, pacimonwa
cakuMuulu, kuli cilya Nakwete; Ndecetekela ukutila Nalimyeba
palwa cena, inshita imo, nangu ukulongana kumo. Alinembele
kalata ubushiku bumbi, nokutila…Ishiwi Lya Bashimakwebo
Abaume baliikwete. Atile, “Cena cali…icimonwa cobe califye
bwino, Munyina Branham, ubwilulo bobe. Lelo, umfweni,
cena califye bwino mpaka watila kabalwe obe, iyo iwe
inshita imo waninine, waishilebika umutwe wakwe pakubeya
kobe.” Atile, “Takwaba bakabalwe mu Muulu, Munyina
Branham. Umuulu wapangilwe abantunse, tebakabalwe.”
Ukuba, Natontonkenye…

68 Ukuba, ilingi line, mulamona uuli onse ngefyo, uulingile
ukulondolola ifintu fyonse, bena baleshafye ukusendapo cintu
cimo. Mwamona? Tekuti mulondolole Lesa, nangu cibefyo. Imwe
mulingilefye uku Mucetekela.
69 Lelo cena limbi kuti camusansamusha. Natile, “Munyina,
Ine nshatalile landa ukuti Nali mu Muulu. Mu cimonwa,
Nalipwishe Yesu, kabili batile Ena acili ukucila pano.
Nali mumibele nga paradise. Lelo, ukutila cena limbi kuti
camyafwilisha, Baibele itila, mwi Buuku lya Kusokolola,
ukutila, ‘Yesu aishile ukufuma ku Myulu ya myulu, nanina pali
kabalwe uwabuta. Kabili bonse aba mu Myulu bale Mukonka,
pali bakabalwe ababuta.’ Eico kulingile kwabako bamo kulya
mu Myulu yaku muulu.”
70 Lesa aliba uwakabila mufintu fyonse. Ena aliba uwakabila
mutuntu utunono uto mucita, nangu ifintu ifikalamba ifyo
mucita. Aliba uwakabila pafyo imwe musunga imikuni yenu
iinono, nangu ifyo iwe umbi usunga umukuni obe uukalamba.
Aliba uwakabila.
71 Inshita imo iyapitapo uwalumbuka, munyina wandi
umusuma, twali kulya ku—ku…kuloba kuncende. Nalimukati,
nshali kumisonkano, kabili naletusha. Twaleloba nenkola,
kabili twikete umupili wesabi uusuma. Kabili ubo bushiku
twaleposa indobani shesu, kabili ifyambo fyapwile. Mucungulo
sana, Nalile mukwikata utunono utusabi twafisangala
fyamakumbi makumbi, utu utunono utuntu. Tekuti…ilikulu
kuti mwalilya, nomba utu tusabi utwakwikatilako isabi.
Kabili Naposelemo indobani, napupusha indobani, nalelikata,
ndepibika mumbeketi.
72 Kabili Icintu cimo calinjikete, ilyo naikele pali ububwato.
Uyu mulumendo ali ni Nte yakwa Yehova, kabili munyina
wakwe elyo apuswikefye nokwisushiwa naMupashi waMushilo,
kabili e ico abalumendo babili bali pamo na ifwe. Kabili nge
fyo Naleloba ili sabi, ifwe bonse, Icintu cimo calinjikete. Kabili
Natile, “Namwishiba, kuli nokuba ukubuka kwa mweo umo,
ngenama iinono.” Ukuba, inama iinono.
73 Nomba, mwebengi muleibukisha i Cebo icalandilwe
mukutendeka, icatile, “Kukaba umulumendo umwaice
uukabwela kubafwa, uo bapunkile kuli motoka.” Munyina Jack
Moore ali naine muno bushiku, uyo uwali kulya ku Finland ilyo
cilya cacitike. Mwamona? Mwebengi muno muleibukisha ine
ukulanda ico ukupitila umu, mwamona, nalimyebele ukulemba
ico mwibuuku lyenu. Moneni.
74 Kabili Munyina Wood alipilibwike, Munyina Banks Wood,
umo pabalumendo bakwe alyundepwe, kubulebe. Kabili
alipilibwike nokutila kuli munyina wakwe, “Loleshenifye.
Icintu cimo cili mupepi nokucitika.” Natwalililepofye ukwikata
isabi, mwamona. Eico twabikileko utusabi tunono kundobani.

Ilya nshita ya bushiku tatwaikete nangu cimo.
75 Ulucelo lwakonkelepo Natile, “Kuliko tumo, utunonoko,
utusabi utwatuusangala twamakumbimakumbi.”
76 Atile, “Ntile, ukuba, bushe tawalandile ukutila kwali
nokuba umusango umo uwakubuka kwamweo?”

Natile, “Ee.”
77 Ndemweba, ilyo Nafumine ku ng’anda, bali…Umukashana
wandi umunono…Twaba nga…Imwe mwe bantu kuti
mwabakwata nga mulebafwaya, nomba, mwamona, lelo
Ndetina pushi. Kabili eico Nsha—Nshatemwafye ilya
imyumfwile iyamalele mumbali yayena. Kabili eico tatuyakwata
ukushinguluke ng’anda, kabili—kabili Ndecetekela pushi
kuti ailuka ukuti Ndemutina. Eico, batata bali nomwenso
uwabapushi. Eico, nomba, abakashana bandi abanono
tabaishibe ifyakukana kwata bapushi kulya.Kabili abanono…
78 Umwana mwanakashi umunono aleenda pamusebo
naumbi umukashana umunono, kabili alibwelele, alemoneka
uwabulanda, kabili atile, “Ba taata?”

Natile, “Cinshi ico ulefwaya, wemutemwikwa?”
Atile, “Icintu icabipisha nacicitwa.”
Natile, “Cena ni cinshi?”
Atile, “Nga cakuti mwalishibefye!”
Natile, “Ukuba, njeba.”

79 Ena atile, “Umuntu umo naposa umubusu umukote pushi,
mukamusebo kuno.” Kabili atile, “Ico cintu cili mupepi
nokufwa, tekuti ende nangu panono.” Kabili atile, “Ba taata,
bushe kuti twamulisha nokumusakamana?”
80 Natile, “Mucine iyo. Nga mulefwaya ukuilisha, benifye
abacenjela. Mwileka imikole amala.” Natile, “Leka mone
pushi.”
81 Eico ilyo bamuletele pushi, Nabulile icibokoshi, kabili,
ifyo fine, ulucelo lwakonkelepo twakwete utwana twaba pushi
utwingi.
82 Kabili nomba, eico, umunono—umulumendo wandi
umunono, ilyo Nalefuma, Yosefe umunono, ena aletutamba.
Oh, atontonkenye ukutila bena bali abayemba, namwishiba,
twalenina, namwishiba. Kabili—kabili aishile bulapo kamo
mukuboko kwakwe; akatina, kabili akaponeshe panshi
pali sementi. Akantu akanono katendeke ukulashinguluka,
ukushinguluka. Natontonkenye ukutila “Oh, owe!”
83 Kabili Natontonkenye ukutila, “Ukuba, nomba, ulya kuti
aba ulya pushi munono, ilyo Nabwekelemo ku ng’anda.”
Muleibukisha inama iitwa opossum. Natontonkenye ukutila,
“Ukuba, limbi kuti caba ni ulya pushi munono.” Eico kanshi
ifwe twalikele kunuma yakalucengo umwaba akamana akanono,

tuleloba, kabili twaleikata utu utusumam utukulu utusabi
twafisangala fyamakumbimakumbi, tuleposamo utunono.
84 Munyina Lyle, Munyina Banks’, aleloba nendobani
yakushingulusha, indobani iikalamba, nomupo wamyambo
nabikako. Alekele ilyo isabi lyafisangala fya makumbi makumbi
lyamina indobani mumala. Kabili ilyo alitintile atile, “Nomba,
Ndekabila ukuti muloleshe kulya,” ubutali ngefi ukulepa.
Kabili ena fye…Ena tekuti afumyeko ubulobo, Ndemona.
Takuli inshila imbi; ukuputula fye intambo. Kabili alefwaya
ukupususha indobani yakwe. Eico atintilefye ifisangala,
mwifumo na fyonse, ukufuma muli lyena, ngefi, nokuliposa
pa menshi. Kabili lyena—lyena lyasalakete imiku itatu nangu
ine nokulalafye palya. Atile, “Wacisamba umuku obe uwa
kulekelesha, wekantu akanono.”
85 Natile, “Lyle, ilyo lyatendeka ukusuma…Ubuleko indobani
iinono ukucila iyo. Ilyo lyatampa ukusumamo, ubule iyi ndobani
apa, kabili ilyo lyatampa ukusuma, ulikate. Wamona? Ilyo
talilaingisha mukanwa nokumina, uikate mukanwa.” Natile,
“Bulya ebwangalo ubwa kulikata.”
86 “Oh,” atile, “Kuti napanga ukutinta ukwalubana,” kabili
alitwalililepofye. Kabili alyeseshe inshita ishinono, kabili
alipushile nalimo imiku itatu nangu ine. Kabili ena alambalike
kalya kantu, atile, “Ndi nokulekafye licimine nakabili.”
87 Eico aka kalisabi akanono kaleelela pamenshi kulya
pakanono, oh, Ndemona, ama miniti amakumi yatatu. Kabili
amabimbi yatendeke ukwima no kwisamo.
88 Natile, “Ukuba, tufwile ukufuma bwangu bwangu.
Natukwata imbeketi nomba, eico tulingile ukuya.”
89 Kabili Nalimine, ukuti ningaiposa pamabula yamatunda,
ukutila lileya. Kwaliko limo ilikulu ilyakashika kunuma kulya.
Eico Natendeke, ukutinta i—i—inyambi ukufuma pamabula,
namwishiba, nalipilibula palya pebula, mokulisunka, nga fintu
mwebanandi nabanamayomwaishiba palwa kuloba.
90 Kabili ilyo Natendeke ukucita ico, mukupumikishafye,
Icintu cimo caishilepita mulya mumpili, kwatifye Mwela
ulepongoloka. Kabili Wena waishile pali ine. Nalibikile icimuti,
nokwiminina mubwato. Kabili Naloleshe mumbali. Naumfwile
Ishiwi liletila, “Wamona kalya akasabi akanono?” Kabili kalya
kali palya, nakalala palya.
91 Natile, “Mwamona isabi ilinono?” ngefyoEna alandile. Palya
ifisangala fyaliko nafifuma, kabili lyena, nalilala pamenshi
citikawa ora. Kabili iyi Baibele ili iyaisuka nomba.Mwamona?

Kabili Atile, “Landa kuli lyena, kabili nokulibwesesha
umweo waliko.”
92 Kabili Natile, “Wesabi linono, mwi Shina lyakwa Shikulu
Yesu, Ndekubwesesha umweo obe.”

93 Kabili balya abaume nabeminina, balelolesha. Kalya
kalisabi akanono kalipilibwike panuma yakako, kabili kapitile
mumenshi nokuya. Bena bapene ukufwa umutombo. Lyle
asambilie pamensomumenshi. Atile, “Ndi nokushibuka panuma
yakashita.” Atile, “Ni—Ninjishiba ukuti Ndelota.”

Natile, “Taulelota.”
94 Kabili inshita imo ine, Ndetontonkanya Nalikwete,
pamulongo wamapepo, amakumi yatatu nangu cine abaice
bacinkoni nkoni. Kabili ifyo Lesa ashinguilwike, ukufuma kuli
balya bana bacinkoni nkoni, nokubusha kalya akasabi akanono,
cena cilangishafye ukutila Ena alikwata ukukabila mufintu
fyonse.
95 Mulandu nshi Engabomfeshya amaka Yakwe kukutipa
icimuti ca mukunyu, ilyo kwaliko abafibashi amakana mucalo?
Kabili Apitilile balya abafibashi nokuya kulya nokuya bika
icitipu pacimuti camukunyu, kabili atile, “Takuli umuntu ukalya
ukufuma kuli iwe,” kabili ne cimuti ca mukunyu calyumine.
Abomfeshe amaka Yakwe, ukulangisha ukutila Ena aliba
uwakabil mufimuti. Ena aliba uwakaibamwiisabi.
96 Ena aliba uwakabila muli imwe. Ena aliba uwakabila muli
ine. Kabili Ena ali uwakabila ukumona i CeboCakwe ukulengwa
ukumonekela, kabili Ena aleshintilila pali ifwe ukucicita, pantu
ifwe tuli babomfi Bakwe. Tapali nangu cimo muli ifwe fwebene.
Ni Ena; ukuipela fwebene nokwenda pamoNankwe.
97 Namwene icimonwa lulya lucelo. Namwene icinama icikulu
nacilala kabafu pambali yaculu. Oh, calikwete amasengo
ayakalamba nganshi. Nali pabulendo bwakulunga muli ici
cimonwa, nalimo teni nangu lefeni koloko mukasuba. Kabili
Nalibendelele nokulasa iyi inama.
98 Kabili munshila pakubwela, icikalamba cibuli, cibuli epaya
aiminine kuntanshi yandi, kabili Nalimulashile.
99 Kabili Namumwene asenda amasengo, kabili ukuboko
ukunono kwasendele amasengo, nokubikapo tepu pali yena.
Mukupima ama inchi amakumi yane na fibili, ukufuma pamulu
wa masengo, ama inchi amakumi yane na fibili ukusansama.
Nshatala monapo inama nga yena, imyunga iikalamba iikulu
pa masengo yaiko. Kabili, nomba, camoneke kwati nimpombo,
lelo yena ili, oh, owe, ukupanga ibili nangu impombo shitatu.
Nshatala monapo icintu icili conse nga cena.
100 “Ukuba,” Natile, “nalimo cikesa fikilishiwa ubushiku bumo.
Nalacilembafye.”
101 Naile mulya mu Kentucky na cibusa wandi, kabili Munyina
Miner Arganbright alintumine lamya, atile, “Munyina Branham,
bushe ulipo nafimo ifyo ulecita?”
102 Atile, “Te fingi.” Natile, “Nali muyandi…Nalikwata
imilungu ibili nomba. Ndi pa cuti umunono.”

103 Atile, “Natuleya ku Canada, ku Alaska, pamo naine.
Tulefwaya ukukolonganya chapitala ca Baume ba Shimakwebo
ku Anchorage kabili nacimbi kulya ku Fairbanks.”

Natile, “Cileumfwikafye bwino, nga kuti Nakwata inshita
iyakucita ifyo.”
104 Atile, “Ukuba, Munyina Branham, nga kuti walacita ifyo,
Ndekweba, tuli nokukupela insambu ishakulunga icibuli.”
105 Natontonkenye ukutila, “Oh, ico cileumfwika bwino.”
Natontonkenye ukutila, “Oh, oh, icimonwa ico. Mwamona,
ico eco.”
106 “Ukulunga icibuli,” Natile, “ico caumfwika bwino.
Nshilefwaya ico. Lelo, ilyo tucili kulya, kabili bamo
bakatungulula balefwaya ukuntandasha, ukwabula ukulipila,
kuti Naba uwansansa ukuya.”

Eico, atile, “Ukuba, bena—bena bali nokucita ifyo.
Natupekanya fyonse.”

Natile, “Ukuba, nomba loleleni. Lekenimpepelepo.”
107 Kabili Nalile mumitengo bulya bushiku, kabili inshita
yonse Nalipepele, ilyo Natalwike kuli cena, inshita yonse,
ukutalukako umupwilapo. Natontonkenye ukuti, “Ico ceni.”
Kabili inshiku shibili panuma yaico, Natumine Munyina
Arganbright. Natile, “Iyo.”
108 Atile, “Munyina Branham, elyo tulepekanya ifintu.”
109 Natile, “Wiesha ukucita ico. Mupashi wa Mushilo
nacisusha.” Kabili Nalimwebele icimonwa. Natile, “Nshi—
Nshishibe, Munyina Arganbright, lelo cena ceni. Lelo Ena
tansuminishe ukuya kulya, kabili, nomba, cileumfwika kwati
kulya—kulya kuti kwaba incende ine.”

Kabili atile, “Ukuba, nomba, ifwe bonse natuipekanya
ukuya.” Kabili Natile…
110 Nomba, mwebengi muli imwe muli nokumona Munyina
Arganbright. Akesa kuno nomba, ukuiteyanya pamo naine,
ukuya kufyalo fyakutali panuma yauku kulongana. Kabili eico
kuti mwamwipusha ilyashi. Eico twatiile…

Natile, “Iyo. Ine tekuti ncicitefye. Mupashi wa Mushilo
nankanya.”
111 Caliwamishapo ukumfwila, temulandu miku inga, ifyo
cilemoneka ukuwama. Ndi nokushimikila pacintu cimo nga ico
mailo ubushiku, Shikulu ngasuminisha. Eico nomba, ibukisheni,
te mulandu nangu cingawama shani, nga cakuti Lesa talimo,
talukeniko. Nangu cingamoneka icayemba shani, talukeniko
kuli cena. Ifyo cingaba icikunonsha, talukeniko kuli cena nga
cakuti Lesa talimo. Talukeniko kuli cena. Nomba tukalanda pali
ico mailo ubushiku, Shikulu ngasuminisha.

112 Nomba, lyena ilyo Naile ku ng’anda, Billy atile kuli ine,
umwana wandi umwaume, atile, “Ba taata, namwishiba balya
bafundi abo mwaile nabo mukulunga mukutampa kwakukaba
pamulu palya, abe shina lya Southwick?”
113 “Oh,” Natile, “kumulu ku…mu…mwisamba lya Yukon
kulya?”

Atile, “Ee.”
Atile, “Nabalemba inkalata pano i—iyenu.”

114 Ena ni Munyina Eddie Byskal, umukalamba we—webumba
lyaba kapyunga kucalo kulya icakuncende yaba pakati
kamboshi nakumasamba kulya, umulumendo umusuma
nganshi, limbi kuti ali muno mukulongana. Ena aleteyanya
ukwisa kuno ino nshita. Umulumendo umunono umusuma,
kabili alikwata ulupwa ulusuma. Ena—ena ni minshoni kulya
lubali nomba kuli ba Cree, ba Mwenye baku Cree. Kabili
Nalinankwe munshita yampela yalusuba. Kabili nomba…
Nangu, ulusuba lwapitile, nangula.
115 Nomba ena, Eddie, alefwaya ukuntwala kuli Bud, uyo wali
umo pabapilibulwa kuli Kristu abakwe. Umukashi wakwe ali
ni Pentecosti umwine mwine. Bud aali nikasunga wa ng’ombe,
kabili ili line elyo aishile. Lelo bamupele uko batamfishe
ba Mwenye nokubabika umwakwikala, incende iikalamba
iyawama ukulungilamo. Nalimo mutanda…Oh, Ndemona ena
alikwata nalimo ba mailoshi imyanda itatu ukushinguluka,
nangu ukucilapo, kulya, incende iyo ubuteko bwaku Canada
bwamupele.
116 Ukuba, ilyanshita yakutampa ukukaba, ilyo Nali kulya,
twalile mukulunga panuma yakulongana, lelo ilyo ifwe…
mu Kapepo kanono, umwela uwakaba walishhile nokutulenga
ukufilwa. Ifwe twalikwete nalimo…Ena tatalile umfwapo
icintu icili conse palwa kulongana, kabili Eddie alitwalilile
ukumweba ukwabula ukuleka palwa kulongana.
117 Kabili atile, “Iwe taulepilibula ukunjeba ukutila, ileelo,
Lesa aleilangisha Umwine eka, nokulangisha ifintu ifileisa ilyo
tacilacitika?”

Eddie atile, “Ico cishinka nganshi.”
118 Eico atwalilile ukulanda kuli ine. Atile, “Namwishiba,
Nalikwata munyinane uwakwata cipumputu.” Atile, “Nga
kuti mwafikafye kuli ulya munyinane!” Atile, “Nincetekela
ukutila, nga kuti Namuleta kumisonkano yenu, Nincetekela
kuti apola.” Natile…Atile, “Ena aliikwata munshita yamweo
wakwe yonse.”

Natile, “Nalimo kuti caba ifyo.”
119 Ukuba, tabwika kumulu kulya inonshita yamwaka,
namwishiba. Akasuba kayafye, no kusenda…Oh, imwe kuti
mwacita, inshita ili yonse, pakati kabushiku, wanu koloko, iwe

kuti waimininafye, wabelenga ipepala lya lyashi, icintu conse,
mwamona. Kabili nalimo—nalimo iciputulwa cakulekelesha
ica Kapepo kanono akasuba takawa. Kabeyamafye, kaya,
pamaminiti ikumi limo, nokubwela. Eico twalesendamafye ilyo
twanaka.
120 Kabili munshila ukufuma, twali kumenye ibumba lyaba
Mwenye. Kabili, oh, Nalikwata imfumu iikalamba kunuma
kulya. Bena bamulekele ukwikala palya pantu alikwete abana
babili. Bashika abana babo mumulando, abatemwikwa babo.
Umusango wamipepele umo. Kabili balebakobeka mucimuti,
ecio baleleka ulupwa lwaikala apo pene. Umukalamba
umusuma, uwacila imyaka yakufyalwa amakumi pabula, alekala
mucisadulo cakwe nga fintufye abalumendo bacita.
121 Kabili eico twafumineko ubushiku ubwakonkelepo. Atile,
“Takuli inshila nangu imo ukwakupita nomba. Kabiyeni pamulu
wampili nokuya uku lubali.” Oh, cali ba mailoshi na bambi
umwanda, ukusanga inshila. Eico, ifwe tekuti tucite ico. Inshita
yalipwile. Ifwe twatendeke ukubwelelamo.
122 Kabili pakubwekelamo, Bud alikwete umulongo
babakabalwe, kabili bamo baile mufyani fisela namumbi.
Kabili Naleya kulya, ndelanda, kabili, Eddie Naine. Kabili
Bud aali pali kabalwe uwaletutungulula, tuleesha ukufuma.
Twakwete bakabalwe amakumi yabili naimo. Kabili Naliposele
intambo pali umo, ukuti imufumye. Kabili ilyofye afumine,
kabalwe wandi uwakuninapo aishile ingilamo. Kabili pano Nali,
kwali ukumufumya. Kabili Nalikwete amatipa nafyonse…
Mu maminiti ayanono, Naishile nina pali kabalwe wandi,
nokukumuna amatipa ukufuma kufyakufwala fyandi, nga ifi,
nokutendeka ukuya.
123 Kabili kuntanshifye yandi, ukuciluka lulyo lupili kulya,
kwaishile umulumendo. Namuloleshe. Naselele kunuma
mucisadulo candi nokwiminika kabalwe. Kabili Namumwene
akwata cipumputu, ukubwekeshapo nakabili, alefumya
nanapofu, aishilepama nganshi, kabili nokulalepaula ifintu
fyonse. Kabili nomba aishileba tondolo. Namwene malinso
umukote. Namwene ishati lyakwe lilepya.
124 Eddie alifye mupepi nacitika wacikulwa cikalamba
icamumusumba ku ntanshi yandi, aleeeesha ukusenda kabalwe
umbi. Kabalwe umunono alibutwike ukufuma pakashila, aile
kulya, aleponya ifipe, alefipanta. Eico kanshi Nabutukile kuli
Eddie. Twaishile mutalalika kabalwe. Natile, “Eddie, Ine
ninkwata EFYA SOSA SHIKULU iyakwa Bud.”

Atile, “Munyina Branham, cinshi cacitika?”

Natile, “Icimonwa. Nacimonamunyina.”

Atile, “Oh, muleteni.”

125 Natile, “Ikatyeni bakabalwe. Nalacincisha nokutangila,
ukwensha aba bakabalwe, nokumona nga cakuti kuti
Nabasunga kumbali yaculu ici.”
126 Naile ukushinguluka kumbali yalupili, nga ifi, naka-…
pali kabalwe wandi. Namusunkile, nokunina pamulu. Kabili
Nabikile ukuboko kwandi palya pacisadulo. Natile, “Bud?”

Atile, “Ee, Munyina Branham.”
127 Natile, “Ndefwaya ukukweba icintu cimo. Munonko…”
kabili nalimulondolwele ena ifyo aba.

Atile, “Ee. Nani uwacikweba?”
Natile, “Tapali nangu umo. Shikulu acimulangishafye

kuli ine.”
Natile, “Bushewalancetekela ngomubomfiWakwe?”
Atile, “Mucine, Munyina Branham.”

128 Natile, “Mulaishe,” nalimo—nalimo ba mailoshi imyanda
cine konse konse ukufika kukutumpuluka, “leka munonko ese
kuno. Kabili inshita yakubalilapo akwata iyo cipumputu…”
Natile, “Ena aliikweta ukutula nalimo pamyaka ya kufyalwa
ibili. Nalimo tekuti ucetekele ici, lelo capalupwa. Bawisokulu
baliikwete.”

Atile, “Nomba, ico cishinka. Ico cishinka.”
129 Natile, “Nomba, ilyo uyu mulumendo akwete iyi cipumputu,
mukamufule ishati ishati nokuliposa mumulilo, nokutila, ‘Ici
Nacita mwi Shina lyakwa Yesu Kristu, ukulingana ne Cebo
Cakwe.’ Ena takatale kwata naimbi, ilyo lyonse ali nokucetekela
cena.”
130 Ena aimishefye amaboko yakwe, nokutendeka ukupunda.
Atile, “Nshacimonapo cacitwa, lelo mwacinjeba ifyo munyinane
amoneka, kabili nokunnjeba icine palwa ba shikuluwandi.”

Natile, “Ico nacilungama.”
131 Panuma yakuya, aile sendamunyina. Kabili aleya pabulendo
lulya lucelo, ilyo aninine icimbaya mbaya (cilesa, ilapita imiku
ibili nangu itatu mumulungu, uku no ku mumusebo ukalamba
uwa ku Alaska), aishile kulya ku…
132 Kabili umukashi wakwa Bud, Lila, ena kantu akanono,
namayo umunono, aba ubukulu nga sopo yakuputula panuma
abalupwa bapwisha ukucapilako. Umunonofye…Balikwata
abana basano, kabili namayo umunono umusuma.
133 Kabili eico Bud alile mukuteyanya bakabalwe bakwe, pantu
ena ali nokuya pabulendo, icakuti tukabwekelemo nabalunshi
bakwe.
134 Kabili panuma yakuyafye, munyina, munyina wakwemulya,
ukwabula ukumufula ifyakufwala, aponene muli cipumputu.
Kabili bena bapangile inkambi mufikulwa fyaba shilika

ifyakale, uko abena America, ilyo balekula umusebo ukalamba,
bafikulile kulya. Kabili ilyo…Bakwete icikopo icikulu ico
balebomfya ngecitufu. Kabili umunono Lila…Aleshupa—
aleshupa nga nacimupuma. Kabili alemutina cikangafye afwe,
kabili aleisula iwindo, icintu cimo nangu cimbi, ukufumapo.
Lelo atendeke ukutoloka, kabili aishiletontonkanya pali filya
ifyalandilwe. Ena ali mukulongana kumo, kulya ku Dawson
Creek.

135 Aishilebutukila kulya no kufumyapo uyu muntu
umukalamba, ukumufwambulula lilye laya ukulifumya panuma
yakwe, alelila, amabatani na fyonse, ilaya lyakwe ilya buta, aile
kulya kucitofu, kabili atile, “Ici Ine nacita mwi Shina lyakwa
Shikulu Yesu, umwabela i Cebo cakwa Shikulu icalandilwe kuli
ifwe.” Kabili ena tatala kwatapo nangu cimo ukutula lilya. Ico
calicipwilikishe.

136 Alindaishe ukwisa, mukulunga ukwabula ukulipila.
Kabili Ndafwaya ifintu ifyabula ukulipila, mwamona. Eico
Natontonkenye ukutila, “Ukuba…” Natile, “Nalaya. Ndi
nokumona nga Shikulu alansuminisha ukuya.” Naishilepepa.
Kabili panouma yakupepa, ifintu fyonse fileendamunshila.

137 Nasendele Munyina Fred Sothmann. Ali pano pancende
imo mumusonkano. Uli kwisa, Fred? Uyo apo. Ee. Ena ni
umo pabacetekelwa abehema lyesu. Munyina Fred alishiba
ukutila ici calandilwe imyeshi itatu ilyo tacilacitika. Bushe
ico nacilungama, Munyina Fred? Kabili, Ndemona, Munyina
Simpson. Nibanga abali mucikulwa muno bushiku abo
abaishibe cilya ilyo tacilacitika, bali mwebele? Imyeni amaboko
yenu. Mwabamona abo. Kabili calandilwe ku chalichi, bwino
bwinofye ico icali nokucitika. Ukuba, Nshaishibe iyi ngeyali ni
nshita.

138 Eico Naninine ukuya mu—mu nshila ikalamba iya Alaska,
kabili Munyina Fred aiminine pali cibusa, ukuya mukulunga
insansala. Kwalilepa kulya ukuti kwingaba insansala. Eico ifwe
tuli mu calo ca mpaanga, eko twaleya. Kabili eico ifwe…
Nabulile i—iciputulwa ca—ca choko nangu icafiko, nokulenga
pacakucinga umwela. Natile, “Nomba, Munyina Fred, eico nga
cakutila iyi enshita uli nokwibukisha bwino bwino ico icili
nokucitika.” Kabili aibukishe ico.

139 Natwalililepo ukuya. Bulya ubushiku lintu twafikile
mu nkambi, Bud atile, “Munyina Branham!” Ankumbatile
nokutoloka alelandila mu ndimi nokubilikisha, namwishiba.
Atile…Kabili ulya, umukalamba kateka wa ng’ombe, pamo.
Kabili ena—ena alelumbanyafye Lesa. Atile, “Nawishiba,
Munyina Branham? Munyina wandi tatala kwatapo cipumputu
ukufuma pali ilya nshita. Alipola bwino kabili mutuntulu,
umwaka uyu wafumineko.”

140 Natile, “Apofye ena alicetekela ico, cena cili nokutwalilila
muli iyo nshila.” Kabili Natile, “Nomba umwebe ukutila apele
umweo wakwe kuli Kristu, nokubombela Ena munshiku shonse
ishakwe. ‘Kabiye kabili wikabembuka nakabili, nga teifyo icintu
icabipisha cili nokwisa pali iwe.’ Mwamona?” Natile, “Umwebe
ukucita ico nombaline.”
141 Eico Natile, “Ninkwata icimonwa cimbi,” kabili Namwebele
palwa cimonwa. Natile, “Nomba, paliko abantu abanono pamo
naine. Abo twaile nabo pabulendo bwakulunga. Bena balifye
abantu abacepesha. Kabili umo pali bena afwele ishati lya
katapa katapa, ilya tubokoshi.”
142 Kabili atile, “Ukuba,” atile, “Munyina Branham,” atile,
“Ine nshikwete ishati ilya katapa katapa, ilya tubokoshi.”
Umulumendo wakwe, Blaine, uwa myaka ikumi na cine konse
konse, atile takwata ishati ilya katapa katapa ilya tubokoshi.
143 Eddie Byskal, umbi umuntu umunonoko, uwafinine ama
paundi umwanda umo ne kumi, atile, “Naine nshakwatapo
nangu limo, Munyina Branham.”

Natile, “Ukuba,” Natile, “nomba, inama…”
Atile, “Ninama yamusango shani iyo yali?”
Natile, “Yena yamoneke kwati ninsebula.”

144 Atile, “Tapali insebula pano. Iyi nailepesha.” Atile, “Limbi
yali ninsebula yansengo ishingi.”

Natile, “Insebula iya masengo masengo yalikwata ica pa
muulu.”

Atile, “Ico nacilungama.”
Natile, “Iyi yakwete imifwi.”

145 Atile, “Ukuba, Munyina Branham,” atile, “ifwe tuleya ku
calo ukwaba impaanga, kabili te calo ca nsebula nangu icintu
cimo icaba ngeco.”
146 Natile, “Ukuba, cena limbi cikaba bulendo bumbi. Munyina
Arganbright…Cena limbi kuti caba niku Alaska nangu ku
ncende imo,”Natile, “pantu ena aali umukalamba, cibuli.”

Atile, “Musango nshi uwa cibuli uyo aaali?”
Natile, “uwa Silfere pa muulu.” Uyo uwaishibikwa

apakalamba pali bonse.
147 Atile, “Ndi katungulula. Naba mumpanga muno umweo
wandi onse. Nshatala monapo uwa silfere pamuulu.” Atile,
“Namonakofye cibuli umukalamba uusangwa lyonse. Lelo,”
atile, “Nshatala monapo uwa silfere pa muulu, nshatala monapo
umo mumweo wandi.”
148 Natile, “Ukuba, kwaliba umo, umo ku ncende imo, kabili
Ndi nokumwipaya.”

Atile, “Ine ndelanda ukutila ico e cine.” Atile, “Ndelanda
ico.”
149 Twafumineko, inshiku shitatu ku ntanshi. Twaimine
twapanga inkambi, pa muulu wa fimuti.
150 Kabili Lesa ngafwilisheni, nga bena kuti baikala ulya
musango mpaka Imyaka ikana limo, lekeni njikale kulya mu
nshita ya Myaka ikana limo. Nalitemwa fye ukukapa muli
cilye cifyalilwa kulya. Oh! Uuli onse tekuti amone Lesa kulya,
ni—ni mpofu, ba nkoma matwi, na bacibulu. Ukumu Monafye
alelangisha Umwine muli ishii ishikalamba, ishakulisha impili!
Oh, owe! Itenga lita kwi tenga, lyena, kabili kulya lubali
likwatafye inshita ya bukata.
151 Eico twaninine pamulu walupili. Ufwilefye ukwenda ukuya
mukutonta, nga ifi, ukuti unine pamulu. Oh, tapaba imbao
ifyakulya fyampombo efyo wingamonafye. Ifwe twalimona
nalimo amakumi yatatu nangu amakumi yane aya mpaanga.
Takwaliko impendwa iikalamba iingalinga kusenda. Califye
nicitika, nefyali mukupwililika. Na—Nalefwaya imo iikalamba
iyakufuma nayo, emukuya kunuma kulya. Eico tu…Naikile
panshi.
152 Kabili ubushiku bwakonkelepo twatendeke ukuciluka,
kabili Eddie aponene mumenshi ilyo atendeke ukutoloka, afwele
insapato isihikulu.
153 Twaninike kulubali lwa lupili, Bud aiminine nokutila,
“Lekeni mfwaleko amakalashi yobe, Billy.” Nalimupele
amakalashi.
154 Twaleendako panono, nokulanda pali Shikulu,
nokubilikisha, nokubutuka uku no ku kulubali lwa lupili,
ukuti tukwatefye inshita ya bukata. Cisuma ukuya, pabulendo
bwakulunga, nga mwaya nabamunyina.
155 Kabili eico abulile amakalashi yandi. Atile, “Munyina
Branham, ulya palya sukusuku obe. Kuli nalimo cinekonse konse
iya bena ili nalimo ba mailoshi mutanda, palya pene pamulu wa
ilya imbi. Lolesheni kuli bena. Bamoneni efyo bali capamo?”

Nalibulile. Natile, “Nalatila, balya bali palya, bwino
bwinofye.”
156 Atile, “Ukuba, ifwe kuti cawama nga twabwelelamo kulya,
ukutendeka ulucelo nalimo fili koloko.” Atile, “Ifwe tulingile
ukuba kulya lubali pa naini, nangu ukufuma ikumi. Ba sukusuku
abakale balinokulambalikwa panshi. Ilya ili nokubafye inshita.”

Natile, “Nifinshi filya fimbi ifileenda palya?”
157 Atile, “Iyo ninsansala yamasengo.” Natile…Eico, ba
mailoshi mutanda ukutali, namwishiba, cintu cakosa ukwishiba
fintu balemoneka.



22 ICEBO ICALANDWA

158 Kabili elyo, ukufuma palya ukuya pantanshi, ba mailoshi
imyanda mutanda, umusango mwankole apupukilamo, takwaba
nangula akashila nangu mwakupita. Kabili ilyo mwafika ku
West Coast, kuya nalimo ba mailoshi imyanda cinekonse konse
ku Vancouver, takwaba ukutumpuluka nangufye kumo. Kabili
ukutumpuluka ukukonkapo, ukuya uku lubali, niku Anchorage,
nalimo ba mailoshi imyanda cinelubali nangu cinekonse konse.
Ukubwekela uku lubali, ninshi mwafika mumusumba unono,
Yellowknife, umo muba ubwato umuku umo pa mwaka ubwa
ba Eskimo. Kabili, ukufuma apo, mwafika mu Russia. Eico,
kubafye mweka. Kulya eko Lesa Engatushisha, kumulu kulya,
ukufuma kumafya yesu yonse nokwesha uko tu Mubikamo.
Eico Nalitemwa ukuya kulya no kulanda Nankwe ilyo Aletusha,
mwamona, eico kanshi ilyo cali nga filya mailo ubushiku pa—
pa bwato.
159 Eico ilyo twabwelelemo kwisamba kulya, kabili ulucelo
lwakonkelepo twalitendeke ukwenda ulucelo celo. Ukuya
kwanshita muma eiti koloko, twalipolokwese mumateshi
nafyonse, mpaka twafika pamulu walupili. Kabili pakuya
pamulu wamusebo, kwamoneke iikota insansala iikalamba
neilume iyalinga. Yena yaile, yatendeke ukunina pamulu
walupili, kabili namasengo ayakalamba pali yena. Kabili Natile,
“Ukuba, kabili eico ensansala yakubalilapo eyo Namwene
mumpanga, iyamumpanga. Nshatalile temwapo ngefi kunuma
uku.”

Ena atiile, “Ee. Iyo ninsansala.”
160 Eico twaile pamulu walupili nokulolesha. Impaanga
tashalipo palya. Eico Bud naine twaendawike. Kabili Eddie
atampile ukushelela, na Blaine, umwana mwaume wakwe,
alefwaya shilya nama shampanga.
161 Kabili twalyendele kuno lubali, kabili, oh, owe,
Naishilepundafye ukutila, “Ubukata kuli Lesa!” Naloleshe
panshi palya, kabili pali shilya, pampili shamfula yabuta,
ifyamutuntula ifyakulya fyansansala pesamaba yamfula
yabuta; kabili pesambafye kwali ifimuti fyakatapa katapa,
ifyali fimpukusa ifipi; kabili twaikilako, ifimpusa, utusabo
utwakashika; ukuyako panshi, kwali imilemu, iyamutuntula,
fyonse ukumonekelamuli bemba pe samba lyacena. Oh, owe!
162 Bud na Ine twaikukutile cila umo, kabili nokushana
ukushinguluka kulya, twalepundafye nokubilikisha,
nokulumbanya Lesa. Kabili twalikele ninshi natuikumbata,
kabili twalumbenye Lesa. Kabili twalikwete inshita isuma,
Ndemona, nalimo ama ora yabili.
163 Kabili Natile, “Ntile, bushe nicinshi cicitike kuli Eddie?”
Twalemwita “u Mulumendo.” Eico, ifwe twalibwelelemo.
Twatendeke ukuciluka ulupili. Natile, “Ena tekuti alube pano
pamulu.”

164 Kabili atile, “Iyo. Blaine ali kunuma kulya pacifulo cimo,
kabili ena ni Mwenye.”
165 Eico twaliloleshe mu mbali, kabili Namwene kamela wa
bunkolanya ilambalele mulya. Natile, “Iyi yakwa Eddie.”
Naloleshe kunuma panshi yaculu. Kabili Naile ukupita uku
kunshila, nao aile inshila imbi.
166 Kabili Eddie aletila, “Sh-sh-sh-sh.” Alebendelela iyo
iinono, insansala iilume. Kabili aali nokumulasa, ukumulisha
kubanakwe ba Mwenye abo aleshimikilako. Eico, alashile
insansala. Twaile panshi nokuyamuwanya.
167 Nokubwela, cali nalimo wanu koloko. Twasangile
bakabalwe besu abakuninapo nakabili, nalimo citika wa
mailoshi, apo baiminine. Kabili twaliminine palya. Atile,
“Munyina Branham, walitemwa ukwenda?”

Atile, “Ine mucine nalitemwa ico.”
168 Atile, “Nga twanina ulu lupili…Balya ba sukusuku baciya
ukuciluka ulu lubali, kabili baciya mukati kacilya cilindi cimbi
kulya, nalimo. Nga bena tabacitile ico, babwelelemo uku kumbi
lubali.” Atile, “Natuleke Eddie naba baye kunuma, kabili bapite
apa baputule apa, nokusenda kabalwe wandi uwakuninapo
nakabalwe obe uwakuninapo, no kubikapo nokutwala insansala
kunkambi. Kabili twalaendafye ukufika apa nokufika pali cilya
icifulo. Kabili tulingile ukufika nalimo teni nangu leveni koloko
muno bushiku.”

Natile, “Cilifye bwino. Twalacita ico.”
169 Eico, ifwe twaliminine kulya. Twalilefye isabi lyamicikopo,
akaputulwa kamo kamo, cila umo pali ifwe. Kabili twashikilwe
mwisamba lya tumpusa, ili isabi. Kabili umukate wesu,
uotwabikile mwi shati, kabili walinaka paka wabafye
icibulungwa icikulu. Lelo waliweme, ilyo muli nensala. Kabili
walifye bwino. Eico, twaliminine palya.
170 Kabili Naleloleshafye mumbali. Kabili Naloleshe ukupitila
mumakalashi. Natile, “Bud, lolesha kuno. Bushe nicinshi cilya
icili kulya?”
171 Mupepi nabamiloshi batatu, kwalambalele insansala.
Kabili yali iyaibela. Tayakwete amasengo ayaina; cali
ifikalamba ifyaonda ifyasompa. Natile, “Uleibukisha?
Lolesha kuno. Ico camoneka, bwino bwinofye. Kabili apo
palambalele inama, mumusangofye.” Natile, “Kulifye icintu
cimo icilecingilila icimonwa, umuntu umo ne cakatapakatapa,
ishati lyatubokoshi.” Kabili palya paiminine Eddie nelya katapa
katapa, nafwala ishati lyatubokoshi. Natile, “Natontonkenye
ukutila tawakwata.”
172 Atile, “Umukashi wandi afwile ewalibikile mufipe. Ilyo
Naponene mumenshi, mailo, na, cinjishe amashati.” Atile,

“Nshaishibe ukutila alibikilemo mulya, Munyina Branham.
Njelelako Nakwebele icintu cimo icalubena.”

Natile, “Iwewalingile ukucita ico, wemwana.”
173 Oh, Bud atendeke ukubilikisha. Atile, “Iwe kuti waiminina
pano nokuilasa, ba mailoshi batatu ubutali. Bushe tekuti ucite
ico, Munyina Branham?”

Natile, “Ukulingana ne cimonwa, Nalifye palya pene
pali yena.”
174 Atile, “Munyina Branham, Ndekweba, nimumusango nshi
uli nokufikilamo kulya?”

Natile, “Nshishibe, lelo Ndi nokufika kulya.”
Eico atile, “Musango nshi uleilamo?”
Natile, “Ukushinguluka iyi mpanga ilemoneka.”

175 Atile, “Ayo mabwe.” Kabili Ine…Atile, “Nga washelela, uli
nokukwata nalimo ama tani amakana yamfula yabuta pali iwe,
muli nalimo muli sekondi.”
176 Kabili Natile, “Shikulu ali nokusakamana ico. Ulya
emusangoNaililemo, mucimonwa, ukushinguluka.”

Atile, “Ukuba, Nalakukonka.” Uyu aisa.
177 Kabili aba balumendo batile, “Twalaikala pano nomba
mpaka twa mona ukuti wasenda insansala,” kabili batile,
“twala—ifwe twalaya panshi, twalasenda bakabalwe
nokwingilamo. Ifwe twalakukumanya kumpela yamupoka,
nalimo, oh, nalimo bamailoshi bane nangu basano ukuya
panshi.”

Atile, “Cisuma.”
178 Eico twatampile ukushinguluka, Bud na Ine. Muli citika wa
ora, twalishingulwike. Kabili ilya insansala yalambalele palya,
iletulolesha, kabili tayatumwene. Ifwile yacilala. Kabili aile
palya pakalindi akanono, nokwisa bwela, nokwisa mukati ka
ma yadi amakumi yatatu aya yena. Uyo walambalele palya.
Iyi iyakulisha, inama iikulu, yaimine ukufuma palya, kabili
Naliipikile.
179 Kabili ilyo ifwe twaikele kulya, twafumisheko umutwe,
kabili nafimbipo, ukufuma kuli cena, nga filya, Bud atile,
“Bushe wacitila ishi nsengo shali amainch amakumi yane
nafibili?”

Natile, “Cilya cishinka nganshi.”
180 Atile, “Munyina Branham, shena shilingile ukuba umwanda
umo namakumi yane na ibili,” umutwe uukalamba nganshi.

Natile, “Iyo. Cena nifilya finefye amakumi yane na fibili.”
Atile, “Ninkwata tepu wa kupiminako apo.”
Natile, “Bushe ulecitwishika?”

Atile, “Iyo, mukwai.”
181 Atile, “Lelo, lolela pali miniti, tawalandile ukutila uli
nokulasa cibuli umukalamba ilyo taulaya palya panshi? Kuti
kwaba icanuma yabuta, cibe taulafika apo apali umulumendo
aali, uufwele ishati lya katapa katapa?”

Natile, “Ico cishinka.”
182 Alolekeshe kunuma yaculu. Ukuba, takwaba icintu nangu
cimo icitali nga ico, nangu cimo nakalya. Balimbwe limbwefye,
ebo mwali nokumona, ifyulufye ifyaba limbwe limbwe. Atile,
“Alikwisa, Munyina Branham?”
183 Natile, “Ena kuti apela umo. Efyo alandile.” Natile, “Bushe
uletwishika ico, Bud?”

Atile, “Iyo, mukwai.”
184 Ukuba, pakutentemuka paculu, twaleisa nga ifi. Kuti
asendako imfuti pakashita, kabili kuti Nasendako umutwe, elyo
ulubali lumbi. Ningilefye ukwenda mumbali, pakutentemukila
panshi, yalya masengo ayakulu yaleikatafye muli limbwe
limbwe. Kabili twafikile citika wa mailosho ukufika palyay.
Twaiminine nokulolesha konse konse. Atile, “Uyu cibuli
umukote afwile amonekela, bushe teifyo fine?”

Natile, “Cinshi ico iwe—ico usakamene?”
Atile, “Tapali.”

185 Twatwalilile ukwenda mpaka twafika pamenshi makasa.
Twaikele palya nokutushako panono. Atile, “Munyina Branham,
tontonkanyafye pali ico,” atile, “ifwe tatukwete ukucila nalimo,
oh, mupepi nokucila citika wa mailoshi ukufika pali balya
balumendo, kabili pa cifulo cimo pakati ka apa napalya uli
nokwipaya icibuli icabuta panuma.”
186 Natile, “Ico nacilungama. Ico nacilungama.” Atile…Natile,
“Uletwishika ico, Bud.”
187 Ena alimine nokunsenda ku kuboko. Atile, “Munyina
Branham, munyinane tatala kwatapo cipumputu ukufuma bulya
bushiku mpaka ileelo.” Atile, “Lesa uyo wingakweba pali
munyinane, tekuti abepe kuli iwe.”

Natile, “Bud, alabapo.”
Atile, “Nikwisa uko alefuma?”

188 Natile, “Nshaishiba, lelo,” Natile, “Bud, Ndi amakumi
yasano na ibili,” (ilya nshita), kabili Natile, “Nalimona
ifimonwa, ukutula kubwaice. Kabili ilyo Nacimona insansala
iyi, naifwa, kabili wamona nga cakuti amasengo yaiko tayali
amainchi amakumi yane nayabili. Kabili elyo, icimonwa cimo
cine, ilyo Nali pabulendo ndebwelela kulya uko lilye bumba
lyali, ilyo Nali nalyo, Naipeye uyu cibuli uwabuta panuma,
uwacinyamuti.”

Atile, “Munyina Branham, kuti Namona ba mailoshi
amakumi yabili.”
189 Atile, “Lesa ali nokumufumya mumushili, nangu ukumuleta
panshi ukufumamulwelele, nangu icintu cimo.”

Natile, “Wisakamana. Alabapo.”
190 Twaendele amayadi umwanda. Alinaka nao. Ici cafinine
nalimo ama paundi umwanda umo namakumi yasano, iyi nama
yampanga. Eico, ilyo twaikile palupili, kabili ena—ena aliibikile
panshi. Atile, “Whew!Ndimupepi nokufwa umutombo.”
191 Natile, “Ee.” Twaishilefika mukampusa akanono, akampusa
akepi lyena, akatali nga ifi. Kwaliko ifyuni ifyalepupuka
fileshinguluka, kabili kwali inkoko shamumpanga, eico
Nashiposele amabwe ngefi.

Eico atile, “Bushe walitala aulyapo imo pankoko
shamumpanga?”

Natile, “Iyo. Nshilecetekela ico.”
192 Atile, “Saliwama. Shawamafye ngefyuni fya cinyamuti ifi.”
Atile, “Munyina Branham?” Afulileko icisote cakwe icikalamba
icafita, nokuipupusha umwine. Atile, “Inshita yafika intu cilya
icibuli icikote cifwile ukumonekela, bushe teifyo fine,mune?”

Kabili Natile—Natile, “Bud, uletwishika ico.”
193 Atile, “Iyo. Nshiletwishika. Lelo, Munyina Branham, Ine—
Ine—Ine nshilwikefye.”
194 Natile, “Naine wine tekuti Ncishibe. Tecandi ukwiluka.
Cena candi ukucetekela.” Ameni. Lesa mu Muulu alishiba
ukutila ifi fintu fyacishinka. Bushe kuti Naiminina pano
nokulanda ici, nga cakuti tacali icacishinka?
195 Nomba ilyo Napilibwike, ukuti mupele imfuti, kabili
ine njimye umutwe. Kabili ilyo Napilibwike, Natile, “Bud,
naukwata yalya amakalashi ayali mumukoshi obe. Nicinshi ico
ciminine kumbali yaculu?”
196 Kabili afwele amakalashi. Atile, “Oh, ngafwilisheni,” atile,
“nga taili ni ng’ombe ya muntu umo!” Takwaba icintu ca
musango ngoyo mu calo. Atile, “Ulya ecibuli Natalamonapo
mumweo wandi. Kabili eico ngafwilisheni, lolesheni kuli kalya
kasuba aka mutuntula kalesanika pali ena. Ena cibuli uwaabuta
pamulu.” Atile, “Uleti ali ubutali nga pesa?”
197 Natile, “Ena ali ba mailoshi babili kulya lubali.” Kabili
twalinakile. Atile…Natile, “Ni cinshi ico tulelolelapo?
Natuleya.”

Kabili atile, “Bushe ulemulasa?”
Natile, “Mucine Ndi nokumulasa.”
Atile, “Nimfuti yamusango nshi ulebomfya uko?”

198 Natile, “Nomba, wisakamana pali ico.” (Kabili nemfuti
iinono iyo munyina ampele mukulongana inshita imo, imyaka
iingi iyapitapo.) Kabili Natile…(IInono, uyamutengo unono
.270.) Kabili Natile, “Cisuma. Ninkwata…Ine…Cena cili
nokuba.”
199 Twaile tulepalama. Kabili ilyo twaile tulepalama, ulya
cibuli amoneke ukukulilako, umwine eka. Oh, kabili amoneke
kwati mupili wacani uukalamba nganshi epo aikele pali
limbwe limbwe, namwishiba. Naiminina, umukalamba, icintu
icakulisha nganshi, umutwe ubukulu nga ifi, namwishiba,
kabili naisula nakanwa, namala ayakalamba. Kabili aleswa
kutumisambo utusabo utwa makumbi makumbi utunono, nga
filya, namwishiba, ukulatulya. Kabili eico calikele, icintu
icikalamba icikulu! Twakwete nalimo, oh, nalimo ama yadi
imyanda cine konse konse aya cena.
200 Atile, “Iwe, Munyina Branham, bushe—bushe walitala
lasapo cibuli kunuma uku?”
201 Natile, “Nalilasa ifibuli ifingi, Bud, lelo Nshalasapo
uwacabuta pamulu kunuma uku.”
202 Atile, “Nawishiba, uwabuta pamuliu ekalwisha
umukalamba pali fyonse.”

Natile, “Ee, Nalyumfwapo ico.”
Atile, “Ena taishiba ifyakufwa.”
Kabili Natile, “Nomba?”

203 Atile, “Wiesha…Patali nshi—patali nshi—patali nshi
mwa…? Ifyo ulingile ukupalamina kuli ena na iyo?”
204 Nomba, mwipushe. Mulembele kalata. Nalakupela keyala.
Atile, “Lekeni umuntu onse alembe palwa ena, uyo ulefwaya
ukucita ico, pali fyonse filye fintu. Lekeni ine mbebe.” Kabili
eico…

Kabili Natile, “Nomba?” Natile…
Atile, “Nomba?”

205 Natile, “Iyo, iyo. Nali mupepi ukucila ici, Bud. Nalifye
mupepi, mupepi kuli cena.”
206 Atile, “Ifwe tulepalama nganshi nomba. Ena kuti atusansa
inshita ili yonse.”
207 Natile, “Ninjishiba. Lelo,” Natile, “Bud,” Natile, “cili
nokubafye bwino.”
208 Atile, “Nomba, ilyo wapika cibuli,” atile, “nomba, Munyina
Branham, kulasa munuma. Imwe mulingile ukumutobaula,
pantu ena ali nokutwalilila ukulwa, ena tekuti eme lyena.”

Natile, “Iyo, ukulingana ne cimonwa, Namulashile
pamutima.”

Atile, “Ndesubila tamwapangile icilubo nangu cimo pali
ico.”
209 Natile—Natile, “Nshipangile.” Natile, “Ndeibukisha ico.”
Pantu, mu i—mu cimonwa, imwe muli—imwe muli amano
yamo, kabili fyonse fibili, ngefyo twacilondolwele inshita imbi
iyabushiku. Uli muli yabili. Imwe tekuti mulabeko cena.
Mwamona? Eico mwacimona ico.
210 Eico twaishileingila nakabili, nalimo—nalimo ama yaldi
imyanda ibili na makumi yasano. Tulya twalifye utulindi
utunono utwakulekelesha uto twatolweke. Kabili Natile, “Ico
cili ye palwa cena nomba. Lolesha kuli cena. Bushe ena te
cisuma?”

Atile, “Ee, Ndemona efyo cilili.”
211 Kabili—kabili Natile, “Cilifye bwino, Bud. Nomba ilyo
Naima ukufuma kuno, cena caleisa.” Kabili Natile, “Iwe
ulolekeshefye.”

Kabili atile, “Nalalolekesha.”
212 Eico Nabikile impolopolo mumfuti, namwishiba. Kabili
twali pesamba lya ututufilindi utunono. Ilyo Naimine, caishile.
Owe, owe! Naliminine, nalasa, kabili caumfwike kwati
nikacilemba kalemuma. Mune, tacamucefesheko panono,
ukucila icintu nangu cimo. Kabili, owe, lintu…
213 Mulande palwa kubutuka! Nshatala monapo icintu nangu
cimo nga cilya. Ena, bena kuti cacimfya kabalwe, impombo,
nangu icintu icili conse, namwishiba, icibuli kuti cacita, nga
filya. Ena aishile panshi yaculu, ukutontafye kuli ifwe, nga filya.
214 Kabili Ine, ilyo Nshilabika ulupolopolo nalumbi mumfuti,
caishile pona cafwa, nalimo, oh, nalimo amakumi yatatu,
amayadi amakumi yane ukufuma kuli ine, twamupilibwile;
nalisendele umutima, ba pwapwa, na bonse, ukufuma muli ena.
Cali lupolopolo lwa Nosler, imwe mwebabikamo mwalishiba.
Eico lwaliciposeshe, nokupona.
215 Bud, aiminine palya, alelolesha, kwali ukwabuta
nganshi ukushinguluka akanwa. Atile, “Munyina Branham,
Nshacilafwaya ena pa molu yandi.”

Natile, “Naine wine Nshacilamufwaya.”
216 Atile, “Whew.” Natile, “Ndefwaya ukukweba, panuma nga
capwa, mulumendo. Nga cilya tacaciba cimo pafimonwa, kabili
Nalicimwene camoneka libela, Ine nga nshishile kuno, mupepi
kuli ulya cibuli, naiwe.”
217 Kabili tapali pali ifwe babili uwingamulesha. Acifina
amapaundi amakana, Ndemona, eico, cikalamba, icikulu icintu.
Tatwamuwamishe, twasendele…twamufundile. Twatampile
ukuya. Kabili ifwe twatiile…“Munyina Branham?”
Twasendele amasengo. Atile, “Nga yalya masengo yalifye filya

fine ama inch amakumi yane nafibili,” atile, “Ndi nokukwatafye
ukututuma.”
218 Natile, “Ulingile ukucikwata ino ine nshita, kanshi, pantu
filya efyo cili.”
219 Atile, “Nshatalamonapo i—i—i…Cilemoneka kuli ine kwati
Ndelota ici.”
220 Kabili ilyo twafikile kulya, kabili Natile kuli—kuli Eddie,
Natile, “Nomba umone. Blaine ali nokubikapo amaboko
yakwe.”
221 Nomba, muleibukisha, kwaliko ukuboko ukunono
ukushinguluka lilya isengo. Ibukisha, Munyina Fred, ifyo
Nakwebele ukutila cikaba?

Kabili Natile, “Ulolekeshe,” kuli Eddie.
Kabili eico Bud atile, “Lolela.” Ena aishilesenda kabalwe

wakwe kulya lubali.
222 Kabili twasenda cibuli, namwishiba, kabili balya bakabalwe
baleonaulafye ifintu fyonse. Namwishiba ifyo bacita ilyo
banunsha cibuli nangu umusango onse uwakwa cibuli. Eico
Na—Naile kulya lubali, nalibekatilile, ukwesha ukwikatilila
kabalwe, kabalwewakuninapo uwaleesha ukubutuka.
223 Kabili ena alile kulya nokusenda tepu yakwe, nokwisa
ukuciluka kulya, alendolesha, nga ifi. Atile, “Isa kuno, Blaine.”
Nalimuminemo ikofi Eddie. Ubike pali ici. Ameni. Kabili eico
ngafwilisheni, ama inchi amakumi yane na fibili, pamona!
224 Nomba, yalya masengo yalabonsa nalimo ama inchi
yabili ilyo yauma. Uyo cibuli aba mumuputule wandi
uwakutushishamo, kabili amasengo yakobekwa kucibumba.
Kapekanya wampapa shanama aliyakobeke, no kubawamya.
Kwaliba tepu uulebela pali yena, ama inchi amakumi yane na
fibili, filya fine.
225 Nomba, cinshi ico Lesa engaba umuntu uwaba ngefyo, pa
bulendo bwa kulunga?
226 Ilyo Nabwelele, bamayo bali abalwele. Naile mukubamona.
Atile, “Billy?”Mwamona, Bena balenkoselesha ine, ukunteyanya
ku cintu cimo.

Natile, “Bamayo, Shikulu lyonse alamyundapa.”
Atile, “Billy, Ndeya kuMwesu ku kumona batata.”
“Oh,” Natile, “bamayo, mwilalanda ifyo.”
Batile, “Ee, Ndeya.” Nalibapepeleko.
KabiliMunyina Fred na bonse aba bakambone abekelemuno

nabeshiba.
227 Nomba, icakonkelepo, balibatwele mucipatala. Dokota
taishibe necalubene. Ukuba, Nailemukubapepelako. Batile, “We

mwana, Ndeya.” Kabili nomba, bamayo bali bamo abanakashi
abamaka, nangu cibe ifyo.
228 Ubushiku bumo, inshiku ishinono panuma ya cilya,
Nalingilemo. Baliminine palya, ukulolesha ukutontafye ku
Myulu. Batile, “Billy, Ndekumona.”

Natile, “Cinshi, mucine, mayo.” Atile, “Ndekumona pano
pene.”
229 Batile, “Oh, uli mukote sana, Bill,” atile, “imishishi yobe
iyabuta ne myefu ukulebelafye capamo. Naukumbata ulupanda,
ulempokelela.” Nalikwete itontonkanyo ilisuma lyena, cena
cali eco.

Nomba, imwe bamunyina panomwalishiba ico ukuba icine.
230 Ubushiku bwa konkelepo cali ni paMulungu. Naleshimikila.
Balintumine amashiwi ukutila, “Uwenu…”

Natile, “Nshacetekele ukutila bamayo baleya. Lesa lyonse
alananga, abantu bandi abaleya. Lelo, bamayo, Ena tatala
nangishapo icintu nangu cimo palwa ico.” Kwaishile amashiwi.
Kabili Nali mukati ka Mbila yandi, nga fino. Umo muntu
alishile, atile, “Kabiye, uye kuli banoko ino ine nshita. Batumine
lamya. Ena alefwa, pali ino miniti.”
231 Natile, “We mfwa, ikala tondolo. I Cebo cakwa Lesa caba
icikankala nganshi ukucila ico.”
232 Uyumwaume uwikele pano pene, Munyina Borders. Panuma
yakulongana, Naile mukumona bamayo. Nakumenye Munyina
Borders. Ena atiile, “Munyina Branham, iwe tauli uwama fiti
mutanda, lelo Nacimona uwama fiti ikumi limo naiminina
kucintamba luno lucelo.”

Natile, “Munyina Borders, Lesa ali nokusakamana fyonse
kuli bamayo.”
233 Kabili inshiku ishinono panuma yaico, balinjitile
mumuputule, kabili bena mucine baleya. Bakolonganike abana,
twashingulwike ubusanshi. Natile, “Bamayo, bushe muleya
mucine?”

Batile, “Ee.” Elyo bena tekuti balande nakabili.
234 Natwalilile ukubeba ukutila, “Cinshi ico Yesu apilibula kuli
imwe, bamayo?” Ndeibukisha ukubabatisha mwi Shina Lyakwe,
akale, mulya mumenshi. Natile, “Njebeni ifyo Ena apilibula kuli
imwe nomba.”

Atile, “Alicila umweo kuli ine.”
235 Natile, “Bamayo, nga muleya, Ndi mulumendo wenu, i…
kashimikila. Ndefwaya ukwishiba, ukufuma kuli ba mayo abali
nokukumanya Lesa. Ndefwaya ukwikatilila ukuboko kwenu
apa, bamayo.”

Atile, “Ndefwaya ucite ico.”Natwalilile ukukwikatilila.

236 Bena tabalelanda. Camoneke kwati bena balepwilwa amaka,
pamenso. Natile, “Bushe teti mulande nakabili, bamayo?” Bena
balifililwe ukupanga…Natile, “Umfweni. Bushe Yesu acili
cimo cine kuli imwe?” Bena balesumina nomutwewabo.
237 Nomba baishile fika pa cifulo ico balifililwe ukusunkanya
umutwe wabo nakabili. Natile, “Bamayo, Yesu fintu fyonse kuli
imwe nomba? Namikonkela, muli miniti. Ifintu fyonse, kuli
imwe?” Bena tabalesela.
238 Natile, “Bamayo, mukwetefye icintu cimo, imwe…
Ndemona mulekapa amenso yenu. Nga Yesu acili alepilibulafye
cimo cine kuli imwe ngefyo Ena lyonse acitile, ubushiku
Namibatishe mumenshi, kapeni bwangu bwangu.” Bakapile
amenso yabo, kabili ifilamba fyalekonkoloka panshi, nga ifi.
239 Kabili Umwela unono walishile, ukukumana mumuputule.
Bamayo baile Kumwesu.
240 Naishile ku ng’anda, naile ku ng’anda ya cililo, nafumishe
ifyakufwala. Oh, namwishiba ifyo caba. Mwalingile ukucita
icintu cimo cine. Abana bonse balelila, umo kuncende imo,
kabili umo, nomunankwe. Natile, “Mayo ali icakutwikatilila
pamo. Tatwakataleba cimo cine nakabili.” Doc nolupwa lwakwe
muli ici cifutu. Jesse nolupwa lwakwe muli cilya cifutu.
Elyo twashikile Howard, ili line. Natile, “Ukuba, natuya,
balumendo.” Natile, “Twala…Tatwakese mukumonana umo
nomunankwe. Bamayo bali ubwikashi bwesu.” Natile, “Ifwe
tatwakamone umo nomunankwe, inshita ishingi nomba.”
241 Naile ku ng’anda, munshita yabushiku, panuma yakufumya
ifyakufwala fyabo. Naile ku ng’anda.
242 Missisi D’Amico, pali abamwishiba kuChicago? Aliba cibusa
umusumamumisonkano. Alimpele Baibele. (Njeleleniko.) Kabili
yali ni imo iya yalya ama Baibele ayalembwa mumalembo
ayakashika na zipu kuli yena. Kabili umuntu umo, ilyo
nashimike ilye mbila, Umwana wa mpaanga Ne Nkunda,
balintumine inkunda shibili, nga icakusungilako imfungulo.
Munyinane umbi, Munyina Norman, alintumine inkunda iinono,
nomwana wa mpaanga, Munyinane Borders alimpela umwana
wa mpaanga. Nalimishe Baibele. Meda ali kulya mucifutu
cimo, alelila.
243 Kabili imwe bonse mwe Baume ba Shimakwebo muno
namwishiba, ilyo Nali mu Jamaica, mukumona bamayo fyala-
wandi, nalimyebele pe tebulo kulya ku Jamaica. Natile,
“Umuntu umo uwabantu bandi alefwa, uyo ushakwata ameno
nangu yamo. Nalibamona baleya.” Palya pene petebulo, Demos
Shakarian nabonse balya abekele palya. Ama ora yanono
ukufuma palya, bamayofyala balifye mupepi nokufwa, inshita
imo, mwamona, ukwabula ameno, filya finefye.
244 Natile, “Nalimwene umulumendo afwishile umulopa.”
Nalitumine lamya, atile, “Wileka Billy…”

245 Bushe kuliko umo muno uwali ku—kukulongana kwaku
Jamaica kulya lubali pali ilya nshita ku—ku Jamaica, ku
Kingston? Tekuti mone. Ee. Kuli babili. Eico nomba…
246 Kabili Natile, “Cilingile…Billy, wiyako kulya. Nalimwene
umulumendo afwishile umulopa.” Kabili aali ni mulamu.
Alile, alefuma umulopa ilyo banyina bafwile. Calimuletele
ukulwalisha.
247 Nomba ilyo naiminine pano bulya bushiku, Nabulile iyi
Baibele. Natile, “Mwe Taata, Nshishibe. Nalimo ukutemwafye
Kwenu, Tamwanjebeleko ukuya kwabo. Lelo Ndinobulanda
nganshi, mwe Lesa. Shi Mwingampelako ishiwi limo
ilyakutalalika ukufuma mu Cebo Cenu?” Natile, “Lekenifye
mbelenge icintu cimo icili icitalaliko, icisansamushi kuli ine.”
Nalekelefye Baibele iyaisuka nga ifi. Apo cali palya, ifilembo
ifikulu ifya kashika, “Ena tafwa, lelo nalala.” Kabili Nalile
mumuputule. Ifwe twalile mukulala.
248 Nalimo eiti koloko, ulucelo lwakonkelepo, nalimine.
Balebapekanya, munshita yakasuba pakati, eico twaile
mukubamona. Meda afumine nokuya senda icakulya camwikulo
icabana, kabili umunono Joe alelila. Becky mucifutu cimo, acili
alelila, “Bushe Nkabamona bamama nakabili?”
249 Natile, “Ee. Ee. Muli nokumumona. Alifye mupepi, ele
pamiputule yapamulu.” Natile, “Ena, tukabamona nakabili.”
Kabili balitemenwe abana abanono, namwishiba.
250 Kabili, eico, kabili bonse balelila, “Bushe kuti twamona
bamama muno cungulo?”
251 Natile, “Iwe kuti wamona umubili uo aleikalamo, lelo
bamama nabaya mukuba nabanokokulu bambi, bena mumulu
ku Muulu.”
252 Kabili Joe alifililwe ukuciluka, umulumendo wandi
umunono, namwishiba. Ena alifililwefye ukwiluka ico. Atile,
“Ukuba kanshi, bushe banakulu balabwekela panshi panomuno
bushiku?”
253 Kabili Natile, “Iyo, iyo. Nshishibe ilyo bakabwela. Ilyo Yesu
akesa, bakabwela.”
254 Kabili Naliminine kulya. Kabili Nalipilibwike, ukuya
mumuputule. Kabili ilyo Nacitile ico…Mwinjipusha
ukucilondolola. Takwaba inshila yakucilondolwelamo. Nali
imwene ne mwine ninjiminina kunse kulya, umusangofye
umo wine ngefyo Ndelolesha ili bumba. Kabili Naletungulula
inyimbo. Nshatalile citapo ico. Ine tekuti njimbe, nakalya. Eico,
kabili kwali ibumba ilikalamba, ilya bantu.
255 Kuli ulu lubali, i—icikulwa camoneke kwati cali panse,
kwati, oh, Nshishibe ifyo mwingaciita, ifyapala panshi yaculu,
kabili icapala icikulwa camangalo. Kabili cali ukutali nganshi,
imilongo yali, mpaka bayemishe nga ifi, eico balya abali

ukutali kunuma bali nokulolesha ulu lubali. Lelo califye bwino
pakati…Imilongo itatufye, nga ifi. Kabili pakati cali kwati
amawindo nabacinga, kubana abacipumputu, abalemana abana
nabalambalala mumilongo.
256 Kabili Nalikwete suti iya fita, kabili Naleimba, “Baleteni,
baleteni, leteni abanono kuli Yesu.” Tulemba ulo muchalichi,
panono, ilingi line pakuleta abana abanono kuli Shikulu. Kabili
kwaliko i, kwati i—icibokoshi kuno, uko bashimucindikwa
baikele, kabili icintamba cali mupepi kuli cena. Lelo Nali kulya,
ukutungulula inyimbo. Kabili pamukufye umo, naiminine kulya,
ndeilolesha ne mwine, nomba…Oh, mwiesha ukutontonkanya
ico, pantu tekuti mucite ico. Lyena ilyo Nali pano, lyena caisaba
pano. Nshishibe. Babili pali bena baile pamo.Kabili cena cili…

Ico cintu icisuma ilyo babili benu baya capamo.
257 Nabulile kamela kulya. Naishile panshi, Nshaishibe
nefyakukopa icikope. Naloleshe ukupita mucintu, kabili,
umuntu, kuti Namona ifintu fisano nangumutanda ifyaimisango
yapusana pusana. Eico Natampile ukuposa amano kuli cena.
Billy alinjebele, atile, “Posa amano kuli cena, kabili bonse
baishile kuli umo.”
258 Lyena lyano ilisuma ukucita ico, namwishiba. Mulamona
ifintu mukupusana ilyo mwaposako amano. Kabili bomfyeni i
Cebo cakwa Lesa icakuposelako amano pali Ena, kabili muli—
muli nokumona ico Ndelandapo. Lelo Cena cilabaicamonwa
bwino, pakubala, mwamona.
259 Eico ilyo naiminine kulya, ukulolesha, kabili Nalile muli
cilya icimonwa. Kabili ilyo nali mulya, Nalimwene umuntu
uwalumbuka abwelela kunuma yancende. Kabili bena bali…
Natile, “Ukuba, bena baleisa kucibokoshi camangalo.” Eico
balishile ukulaenda uku lubali. Kabili Natontonkenye ukutila,
“Ukuba, Nalaimba umuku naumbi ilyo ulya na mayo aleisa.”
Ena alifwele amafashoni yakale.
260 Nomba, imwe bamo bana mayo mwalaibukisha ici, ilyo
bafwele ifyala basiketi, kwati, muno pano, kabili yapelele
pansapato ishakakwa. Kabili balikwete iyapala iyapwililika…
Bushe mufita shani ifi fintu, nga—nga banamayo efyo bakwete
umu mumulongo? Lilya iblausi. Ibulaushi, limo nga fintu
lili lilya, kabili alikwete amaboko ayatali. Mwalibukisha?
Kabili yapelele pamukoshi apa, nakali batani akanono akaile
mulya. Nomba, icisote icikalamba icikulu, capilibukile kulubali.
Kabili bana mayo, shilya inshiku, balikwete imishishi itali.
Eico balitintile panshi nga ifi, nokufwala icisote pali yena,
nokubikamo napini muli cena, namwishiba, ukucisunga, pantu
balenina kulubali lwasisadulo nefintu.
261 Eico uyu namayo aleisa, kabili bonse balecindika uyu
namayo. Kabili Natontonkenye ukutila, “Ukuba, ali nokuya ku
cibokoshi cabaishibikwa.”

262 Eico, lyena, Natile, “Umuku na umbi, bonse uku lubali,
‘Baleteni.’ Nomba kuno lubali, ‘Baleteni.’ Elyo pakati, bonse
capamo nomba, ‘Leteni abanono kuli Yesu.’”
263 Lilya linefye Nalandile ifyo, uyu namayo kalekale ninshi
naingila mu mbokoshi. Namwene, lintu aingile mumbokoshi,
umuntu onse aliminineko. Kabili bena bacitile icaba ngefi,
ukwishiba ena, na ena ukwishiba bena.
264 Natontonkenye ukutila, “Ukuba, ninshita yandi
ukushimikila panuma. Nalaya ndepepelako abalwele.” Naishile
pano—pano pa cintamba, kwati ngefyo, kabili ne mbokoshi yali
palya, oh, mupepi ngoyu munyina ekele apa. Kabili Napilibwike
ukushinguluka, ngefi.
265 Natontonkenye, “Ukuba, nomba, ulya namayo alakontamika
ine, eico Nalamupelafye umucinshi.” Kabili ecio lintu
Napilibwike, ena kale kale akontamike umutwe panshi, ngefi,
Nalebika umutwe wandi panshi, ngefi, kabili lintu Naimishe
umutwe wandi pamulu, pan nshita imo ine, naloleshenye na ena,
cali nibamayo, balemoneka abaice, aba yemba.

Naloleshe pali bena. Natile, “Mayo?”
Batile, “Billy.”

266 Kabili nomba palya penefye, imyele yatampile ukubyasha
ukuya monse mucikulwa, ifibulukuto fyalebulukuta, kabili
ukusunkana kwaishile. Ne Shiwi lyatile, “Witina palwa kwa
noko.” Lyatile, “Ena ali mu musango umo wine abelelemo
mu 1906.”

Kabili Natile, “Cinshi, 1906?”
Kabili Meda atile, “Bwafya nshi buli na iwe?” Mukashi

wandi.
Natile, “Wemutemwikwa, 1906 yali cinshi 1906?”
Atile, “Mulandu nshi?”
Natile, “Cimonwa, Namona bamayo nabeminina pano

pene.”
Atile, “Wamona cinshi?”
Natile, “Namona ba mayo.”
Atile, “Mu cine icituntulu, Bill?”

267 Natile, “Ee. Baciminina pano pene, kabili bacilamoneka
abayemba. Kabili Atile…” Natile, “Bena bacilamonekafye
umwanakashi umwaice.”
268 Eico Naile nokuya bula ifyalembwa ifyakale ifya lupwa.
Namwishiba ico bena bali mu 1906? Bali niba nabwinga
baba taata bandi. Uyo emwaka bena baupilwe. Nomba
bena bali ulubali lwakwa Nabwinga umbi, Nabwinga wakwa
Shikulu Yesu.



UMUPASHI WA CINE 35

269 Umuntu umo ukufuma ku ncende kumo antumine ilibwe lya
nickel. Ninkwata panomwitumba lyandi, 1906.
270 “Kabili Ena, Mupashi wa Mushilo, lintu Ali nokwisa
Ali nokusokolola ifi fintu kuli imwe ifyo Nalanda, kabili
akamilangisha ifintu ifili nokwisa.”
271 Nomba, cinshi ico? Ubulendo bwakulunga bwalenkula,
mwamona. Nibumo pa malendo yamo ayasuma Naendapo,
ukwishiba ukutila, ici icikalamba icakusungusha. Ico icaba
kutemwa. Kabili, munyina, nkashi, ngacakutila fyonse ifi
ifimonwa fimbi fyaliba ifyalungama mukupwililika, pafyo
Mupashi wa Mushilo alangisha, cena cifwile cabafye ni Mupashi
wa Mushilo. Baibele efyo yalanda, ukutila, “Ngacakutila cena
cafikishiwa, nomba ninshi ni Ena.”
272 Nomba, we subilo we twakwata! Ubushiku bumo tuli
nokusha ici icifulo. Tuli nokubwelela ku mwaume umwaice no
mwanakashi, tatwakatale atufwa nakabili. Cawama ukwishiba
ico ukucila ukwishiba ukutila Ndi nokuba kateka we sonde
nokwikala imyakamillioni umo. Cawama naishiba ukutila Naba
mukuboko kwakwa Lesa.
273 Kabili Ndi nensansa ukwishiba, muno nshita yabushiku,
ukutila ulya umo wine Yesu uwapangile kulya ukulanda, Ali
pano, panuma ya myaka amakana yabili. Mwamona, Kwena
tekuti konaulwe. Kwena kwa Muyayaya. Kabili Alifye ni
Yesu umo wine muno nshita yabushiku nga filya fine Ali
ubushiku Apangile uku ukulanda. Kabili Ali nokutwalililapo
ukushinonkisha ici i Cebo, ngacakutila tuli noku cetekela Ico.
Bushe mulecetekela ico?
274 “Lintu Ena, Mupashi wa Mushilo, akesa, Takailandile pa
Lwakwe umwine. Lelo Ali nokubula ifintu, ifyo Ifyandi,” ico i
Cebo, “kabili akalangisha cena kuli imwe. Kabili nomba, pamo,
Ena akalangisha imwe ifintu ifyo ifikesa.”
275 Mwi Buuku lya—lya Hebere, chapitila 4, Baibele itila, “I
Cebo cakwa Lesa calitwisha…”
276 Nomba, Ninani uwali i Cebo? ni Yesu. “Ku kutendeka kwali
Cebo, kabili Cebo ali pamo na Lesa, kabili Cebo ali ni Lesa. I
Cebo capangilwe umubili. No kwikala…”
277 “I Cebo cakwa Lesa calitwisha ukucila lonse ulupanga
lwatwila kubiili, lulalasa nokulepula, kabili nokwingila namu
mutoto we fupa, kabili Kalingulula wa matontonkanyo yamu
mutima.”
278 Uyo e Lesa. Ifwe tatwaluba, ba cibusa. Twabafye
mukusenamina kwakwa Lesa. Nde—Nde cumfwa, ukulanda pali
conse icintu, kabili nokulanda panshita iyapita…Kabili nga
fintu Nalandile ubushiku bwafumineko, ilyo abasambi baleesha
ukwikalila pa kulonga uko bakwete pa bushiku bwafumineko,

nokulolesha kuntanshi pali kumbi, lelo balabileko kuli ulyawine
Kabumbawamwela namabimbu uwalele mu bwato.
279 Lesa uwali muli shilya mpili, ukubika ulya cibuli wa
mungoloshi wa-silfere panuma, umwabela i Cebo Cakwe,
icaikala palya panshi, ukuba icakushininkisha.
280 Nomba, ngacakutila mulefwaya ukulembele ulya muntu,
mulembefye Bud Southwick, S-o-u-t-h-w-i-c-k, Bud
Southwick, Fort Saint John, British Columbia, kabili fye ena
akalembe kalata ukubwesesha iwe. Kabili ifyo fine, ngacakutila
ulefwaya ukuya pabulendo bwakulunga, ekwali umuntu
umusuma uwakuya nankwe.
281 Nomba moneni. Ena alilanda ico pakati kabafundi ukuya-
mulya-mu musebo, mpaka Ine nacetekela ukutila Ndinokwata
ukulonga ukwa cine inshita imbi Nkaya kulya, pamo fye
nabakutungulula, ee, ukumona filya fintu ificitika munshita
ficitikilamo. Ico cali mwaku wafumineko.
282 Ici cili ni uno mwaka, nomba line. Ulya Yesu umo wine
ulya uwapangile bulya ubulayo, “Nshakatale misha nangula
ukumilekelesha. Nkalaba pamo naimwe lyonse, ukufikafye
nakumpela ye sonde.” Bushemwalicetekela ico?
283 Ngefyakushininkisha fyaba ifyo, ne cine caba ifyo
ukushininkisha, icine icituntulu, kuti twaumfwila shani
munshila imbi ukucila pafyo twingafwaya ukupitila pa
mutenge, nokusumbulwa? Bushe twalileka ifintu fya mwi sonde
ukutulenga ukuba ababula amano, munshila yaba ifyo, apo, ifwe
tulamona ifintu ifikankala ifya ifitintulu, ifyashininkishiwa
ukuba ifya cine?
284 Nomba, cila umuntu umulwele muno, ngacakutila
wacetekela fye ulya Umo wine uwapele bulya ubulayo, kabili
kuli Umo wine ulya uwasendele cipumputu ukumufumya pali
ulya mulumendo, ulya muntu, Aba ni Lesa umo wine uuli pano
pene nomba. Ngacakutila kuti Nacifumyapo pali iwe, kuti
Nacita ico, lelo tekuti Ncite ico. Ena alishita kale ico pali iwe,
kabili icintu cimo ico ufwile ukucita kucetekela cena.
285 Ngacakutila umulumendo akwete cipumputuntu, kabili
no mwanakashi umunono atile, “Nomba, cinshi ico ili shati
lyala cita?” Ico limbi tekuti cibombe pa muntu umo umbi.
Mwamona? Kanofye pali ena, pantu cena catuminwe pali ena.
Naamani aingile mumumana imiku cine lubali; lelo umuntu
umo umbi, ukwingilamo, limbi ifibashi ngatafya fuminepo pali
ena. Mwamona? Lelo moneni. Cena cintu Alanda eciba icine,
icashininkishiwa, icine icapwililika.
286 Nomba, inshita yapwa, iyakuti twingeta nabakupepelwa.
Lekeni ifwe—lekeni fue twiminine apo pali mineti.
287 Natutontonkanyefye. Bushe ico eco Lesa alaile? Ilyo afwile
aba ni Mupashi wa Mushilo uwacine uwingacita icaba ifyo.

Ico nacilungama? Ukuba, ninani uwinga landa ukutila Ena tali
Mupashi waMushilo? Ena ali. “Ine na TaataWandi twaba Umo.”
Mupashi wa Mushilo ewali Taata Wakwe. “Akafyala. Cilya i
Cintu ca Mushilo icaimitwa muli ena ca Mupashi wa Mushilo.”
Eico, Mupashi wa Mushilo na Lesa Mupashi umo wine, kabili
Wali muli Ena.
288 Kabili moneni fintu Acitile lintu umwanakashi aikete
kucakufwala Cakwe, lintu Alolesha pacintu bwingi cabantu
nokwiluka amatontonkanyo yabo. Bushe i Cebo tacalanda,
ukutila, “I Cebo cakwa Lesa calitwisha ukucila ulupanga
ulwatwila kubili-kubili, nici Kalingula wa matontonkanyo ya
mumutima”? Bushe tefyo Alaya, mu Washila Yohane 12, nangu
mu Washila Yohane 14:12, ukutila, “Ena uyo uwa cetekela muli
Ine, imilimo iyo Ncita nao akacita pamo”? Nangu, bushe calitala
cafilikapo, nangula cena e cine?
289 Nomba, Lesa ali pano. Ali pano ukulenga umuntu onse
muno ukundapwa. Ali pano ukupususha umweo onse uwaluba.
Kabili ilyo Nshilaita ukwisa ku cipailo, nga lintu Natungululwa
ukucita ico, mwamona, ukupanga ici icakwata ukwisa ku
cipailo, natwite fye pali Ena. Nibanga pali imwe abalalekelako,
nangu ukutila, “Ngacakutila kuti Nacita…” Limbi abeni pano,
ntile, “Nshatala mona kumo pali kulya ukulongana ukwingi.
Na—Nalyumfwa abantu balelanda pali ifi fintu, lelo Ine—Ine
nshatala icinecine ukumona. Cena kuti cakoselesha umutima
wandi ngacakutila Namona kulya kwine Ukubapo kwakwa
Kristu kwaisa mu kubapo pakati ka bantu nokucita cilya icintu
cimo cine ico Acitile.” Bushe kuti camikoselesha?
290 Natukontamike imitwe yesu; i cebo. Ilinso lyonse lisalikwe.
Nomba lekeni uMupashi, uyo ukukonka i Cebo.
291 Nomba, mwe Taata, Ninkwata, icawamisha ico Naishiba
caba, Imwe mwalishiba umutima wandi…Ukwishiba
ukutila aba abantu balecula pesamba lyakukaba uku, kabili
nabatitikamamuno, nabemininako, lelo bena bali abashipikisha
nganshi. Ndeelenganya lyena lilinge bumba limo line lilya
ilyaiminine pa lulamba bulya bushiku nokumfwa Imwe
mulelanda ukufuma nu bwato. Kabili nomba Mwabebele,
“Ukuposa pe tenga nokulekelako isumbu noku litinta.”
Nokumona ngacakutila tamuli limomulya. Emo lyali mulya.
292 Kabili ifyo filya ifyebo ifishingalinga ifya ulyo mutumwa
atile, “Mwe Shikulu, natuposa amasumbu ubushiku bonse
lelo tatukwetepo nangu cimo; lelo nangu cibefyo, pa Cebo
Cenu twalaponya isumbu.” Kabili ilyo babelele i Cebo Cenu,
balikete isabi ilingi nganshi, mpaka amasumbu yabo yatampa
ukulepuka.
293 Shikulu Yesu, ukwabula ukutwishika ukutila abanakashi
abengi bashile ifyakucapa fyabo lulya lucelo, abaume abengi
bashile amabala yabo, ukufuma ku filimwa, abalondo besabi

bashile amasumbu yabo, kukumfwa i Cebo cakwa Lesa. Mwe
Shikulu Yesu, nga Mwali pano mumusango wabumubili muno
bushiku, cili icakutwishika ukutila ukucila paba kolongene,
kuti bakolongana. Lelo ababantu balicetekela ukutila Imwe
tamwafwa, ukutila Imwe mwalibuka ukufuma kubafwa, kabili
Mwalangisha i Cebo Cenu nokusunga i Cebo Cenu, i Cebo ico
Nabelenga kuli bena ukufuma mu Malembo yamushilo muno
bushiku.
294 Kabili nga fintu Shikulwifwe inshita imo apelwe Baibele,
nangu u—Umufungilo, kabili Ena alibelengele, kabili Aikele
panshi. Kabili Atile, “Buno bushiku ili Lembo lyafikilishiwa.”
295 Lekeni cicitike nakabili, Shikulu. Lekeni cibe nakabili,
ukutila buno bushiku bwine, ino ine nshita yabushiku, ukutila
Amalembo ayo Ndebelenga yenga fikilishiwa. Kabili ifwe bonse
twalesambilisha, umulungu onse, ukutila cilya cali nokuba
icintu cakushininkisha inshita ya mpela. Kabili lyena imitima
yesu ili nokufumako, abansansa.
296 Kuti kwabako abengi muno, Shikulu, abo Imwe
mulelandapo. Twafwilisheni muno bushiku ukwishiba i Cebo
Cenu, i Cebo Cenu cashininkishiwa ukuba Icine. Peleni cena,
mwe Taata.
297 Kabili ilyo tucili natukontamika imitwe yesu, minshilafye
imo iyakufwailisha, ukutukanya ukushimikila. Nibanga abali
muno, abo abashaba umwina Kristu uwafyalwa cipya cipya?
Nomba, kuti mwaya ku chalichi, lelo ico teco Ndeipusha.
Iwe uli…Nga tauli umwina Kristu uwafyalwa cipya cipya,
lelo ulecetekela ukutila kwaliba Yesu uwa mweo, Mupashi
wa Mushilo umwine mwine, kabili imwe kuti mwatemwa
ukumibukisha kuli Ena nomba, bushe kuti mwacitafye
ico, ilyo cila mutwe naukontamikwa nomba, kabili amenso
nayashibata, imyenifye ukuboko kwenu kuli Ena, “Mwe
Shikulu, njibukisheni”? Lesa amupale. Lesa amipale, imwe,
imwe. Lesa amipale. Lesa amipale. Ico cisuma nganshi. Bushe
kuliko bambi?
298 Nomba, tatuli abengi nganshi mumpendwa. Lelo, bushe
namwishiba, cena lisonde ilyo lilefwaya ifintu ifikalamba
nempendwa iikalamba? Ngefyo twalandile mailo mucungulo
kasuba, lyena lyalifye ilinono, ishiwi ilyacebwile kasesema
ukwisa kuntanshi necinso cakwe icafimbwa.
299 Nomba, mwalikwata icicetekelo muli Lesa. Munyinane,
nkashi yandi, kwateni icicetekelo muli Lesa. Kabili nga cakutila
umukalamba wesu, Shikulu Yesu uwaluse ali nokwisa uko
ici Cebo calambalala pano, i Cebo Cakwe Umwine, icaisuka,
kabili ali nokushininkisha kuli imwe ukutila uyu Mupashi wa
Mushilo, uo Nandapo, Cine! Imwe limbi kuti mwalifulungana
inshita ishingi nefintu ifingi, lelo cena cilangishafye ukutila
kwaliba Icituntulu kucifulo cimo. Kabili ilyo Ena acita ico

Ndefwaya imwe mwe bacimya amaboko yenu, ukwisa, mumone,
pakashitafye.

Nomba kuti mwaimya imitwe yenu.
300 Mwe Shikulu Yesu, sendeni uku kulongana mumaboko Yenu
nomba. Ndi mubomfi Wenu. Kabili ukushimikila konse…I
Cebofye cimo ukufuma kuli Imwe cikapilibula ifingi ukucila
fyonse ifyo twingalanda munshita yamweo wesu; i Cebofye
cimo. Peleni ici nomba, mwe Taata, ilyo Ndepela ici, yalya
amabunte. Namwishiba yena yacine, mwe Taata. Nimwe
Mwebene Mwabapele. Kabili tabatala abafilwa. Cipeleni, mwi
Shina lyakwa Yesu. Ameni.
301 Nomba, nibanga abantu abali muno, abashikwete ifitupa
fyakupepelwapo, abo abalwele? Imyeniko amaboko yenu, konse
konse mucikulwa, abo abashikwete ifitupa fyakupepelwapo,
kabili abalwele. Cisuma. Kabili abo abakwete ifitupa
fyakupepelwapo, imyeni ukuboko kwenu. Beni nalimo cimo
cine. Kabili bonse bali abasakanishiwa.
302 Nomba, ukulolesha pebumba, intanshi, ukuba uwacishinka
kucinso cakwa Lesa nakucinso ca…imwe. Ninjishiba ukutila,
Ndelolesha kuno lubali, uko abanandi bamo bekele muli ici
cifutu apa. Munyina Tello, uwakwe—uwakwe…kabili Nkashi
Jones, na Munyina Outlaw, umwana wandi umwaume, aba ba
munyina apa, na Munyina Moore. Nshimwishibe uyu munyina,
lelo Ndamumona mumisonkano, inshita ishinono ishapitapo.
Nimfilwa ukwibukisha ishina lyakwa uyu munyina, pamo, lelo
Namwishifye ukumumona kucinso. Nkashi apa pene, Nkashi
Williams. Nkashi Sharrit uwikele pa cifutu. Kulya kunuma
nganshi kuli abantu bamo ukufumakwihema ku Jeffersonville.
303 Uwikele apa munandi umusuma uwakale, nemyaka
yakufyalwa amakumi pabula, uwafuma ku Ohio, alensha
ukupita mucalo. Kabili Ndeya ku Africa, kabili ena nomukashi
wakwe umusuma balinjipwishe nga kuti baya ku Africa naine.
Batile, “Ifwe tuli nokulipila…” Imyaka yakufyalwa amakumi
pabula, munyina umu Gelemani, tatalile ishiba Shikulu. Ilyo
Nashimikile inshita imo iya bushiku, aishile ingila nefyakufwala
fyakwe ifisuma, mukubatishiwa. Imyaka ya kufyalwa amakumi
pabula! Kunse kwa…
304 Ndecetekela, oh, uyu ni Munyina Walton na Nkashi Waldor
abekele palya. Nomba, ico cili mupepi noku…kabili Munyina
Borders. Nomba, ico cili palwa ico.
305 Nomba, Ndeita amashina yabo. Nomba, nga cakuti
imwe mwanjishiba mu musango uyo, mwipepa. Mwamona?
Mpepeleko. Mwamona?
306 Lelo Ndefwaya imwe mwebashanjishiba, kabili mwalishiba
ukutila Nshamishiba, Ndefwaya mulande mumutima wenu
ukutila, “Mwe Shikulu Yesu, Nalyumfwa ici ukulandwapo. Na—
Nacumfwa kayunga umo muli ino nshita yabushiku abalenga

ici ukufuma muli Baibele. Nalyumfwa yalya amabunte, kabili
Nalyumfwa ayapalanako, namwishiba, panshita ishapusana
pusana ici calicitike. Bushe tuli mupepi nakumpela, mwe
Shikulu? Bushe tuli abapalamina ngefyo?”
307 Ibukisheni, ilyo cilya cishibilo cacitilwe ku Sodomu,
umusumba uwapile, Yesu asontelele kuli cena, atile, “Ngefyo
cali…” Cilya cali icishibilo cakulekelesha ico bapokelele
ilyo umusumba taulaonaulwa. Kabili Yesu atile kulya kukaba
ukubwekeshapomukwisa kwaMwanawamuntu.
308 Nomba, namwishiba ukutila ico nacilungama, ifyo i…
Lesa, Lesa mumubili! Nibanga bacetekele ukuti uyo aali ni
Lesa uwalandile kuli Abrahamu? Ee. Ukuba, Baibele yatiila,
“Elohimu,” eico, ulya—ulya ni—ni Kabumba umukalamba uwa
myulu nesonde, UyoWalinga Fyonse. Ena efyo aali.
309 Ni cinshi ico Ena alelangisha? Ena ali mumubili wabuntu,
aiminine palya nokulya inama yakana ka ng’ombe, kabili anwine
umukaka ukufuma ku ng’ombe, kabili nomba aya afumapo.
“Ndi nokukutandalila ukulingana ne nshita iyo Nakulaile.”
Mwamona? Alimwitile kwi shina lyakwe. Kabili ne numa Yakwe
iyapilibuka, atile, “Alikwisa Sara?”

Atile, “Ali mwihema kunuma Yenu.”
Atile, “Ndi no kukutandalila ukulingana nenshita yamweo.”

310 Kabili Sara atile, “Hmmm, hmmm,” kunumamwitenti.
311 Atile, “Mulandu nshi Sara asekela?” Ibukisheni, Baibele
itila ali mwitenti kunuma Yakwe. Atile, “Mulandu nshi Sara
asekela?”

Sarah atile, “Nshaciseka.”
Atile, “Ee, waciseka.”Mwamona? Ico nacilungama.

312 U Mwaume naiminina palya, Lesa aleimininako Umwine
eka mumubili wamuntu. Yesu atile cikaba icintu cimo cine pa
kwisa kwa Mwana wa muntu: Lesa mu Chalichi Cakwe, imwe,
ine, ukuimininako Umwine. Nomba, kwaliko umwanakashi
umunono…
313 Ilyo Lesa aali muli Kristu, Ena alikwete Umupashi
umupwilapo. Ena ali ni Lesa. Ndi umo pababomfi Bakwe, kabili
naimwe mulifye umo pababomfi Bakwe. Ifwe twalikwata u—
Umupashi ku—kumulingo. Ena ali Ukwete ukwabula umulingo.
“Muli Ena mwaikele umwisulo wa mutwe wa Bulesa mumubili.”
Muli ine mwabafye icabupe icinono, kabili muli imwe mwaba
icabupe, ica Ena. Lelo, temulandu ifyo waba umunono, cena
Mupashi umo wine.
314 Nomba, nga ulya Mupashi wakwa Lesa, Wena ukacita
imilimo yakwa Lesa. Nomba, pepeni nokutila, “Mwe Shikulu
Yesu, umwanakashi umunono inshita imo akumishe ilaya
Lyakwe.” Kabili ifwe tulelanda…

315 Kuno lubali mu Cipangano Cipya, atile mu ba Hebere,
atile, “Ena ni Shimapepo Mukalamba pali ino ine nshita,
uwinga tusakamana kufyakucusha fyesu.” Ni banga abaishiba
ukutila ilya ni Baibele? Tileni, “Ameni.” [Ulukuta lwatila,
“Ameni.”—Kale.]Mucine. Ukuba, ico cilingile ukuba icine.
316 Ukuba, nga Ena aba cimo cine mailo, ileelo, nomuyayaya,
musango nshi Ena engamyasukilamo? Cimo cine nga fintu
Acitile mailo, nga Aba cimo cine ileelo.
317 Nomba, mupepe nokutila, “Shikulu Yesu, lekeni nkumye
ilaya Lyenu. Kabili nomba, Imwe mwalipela Munyina Branham
icabupe icinono, kukutukoselesha. Kabili tanjishiba. (Njikele
kunuma nganshi kuno; nakumbi kuno; napanshi pano; naponse
apoNjikele…) Ena tanjishiba, lelo Imwe mwalinjishiba. Kabili
lekeni mone Umupashi Wenu uukalamba, mwe Shikulu. Tacili
ngefyo Ningile ukucicita, lelo ukungafwilishafye kabili nabonse
abashala, pantu twalibelenga i Cebo. Lekeni njikate umwingila
Wenu, elyo Munsoshe. Lekeni mumbomfye muno bushiku,
mwe Shikulu, kumulimo uyo. Cili nokulangisha ibumba lyonse
ukutila Mucili aba mweo.” Ico bushe kuti cawama nga kuti
Acita ico?
318 Nomba, imwe mupepe, imwe mwebene, tondolo. Tileni,
“Shikulu, lekeni nkumye umwingila Wenu.” Kabili Nkaipela
ne mwine ku Mupashi, elyo kabili Mupashi wa Mushilo wacita
ifyashala. Pantu, nomba, Ninanda, nimpela ubunte, lelo tekuti
Ncite icingacilapo. Ndi kumpela yamusebowandi.
319 Ndeloleshafye ibumba, ukumona nga cakuti Ni…Ningile
ukucimona, namwishiba. Namumfwa ico.
320 Ukuya kukuso kwandi, kunuma nganshi, ukuyako pakati
kacikulwa, kuli namayo alepepa. Alepekanya ukufwa, nga
cakuti Lesa tamwafwilishe. Nakwata ipwalonda, kabili
ipwalonda lili pebele lyakwe. Oh, ena ecipanya!

Ngafwilisheni, O mwe Shikulu.
Nkashi, ngawalacetekela! Oh, owe! Alacipanya.
Mwe Shikulu Yesu, twafwilisheni, twapepa.

321 Mary May. Mwacimona ico. Bushe tuli beni kuli umo
nomunankwe? Nshakwishiba. Iwe tawanjishiba. Bushe ifyo
efyaciba imibele, kabili nicinshi…bushe ifyacilandwa fyonse
fyaciba ifishinka? Nomba, cetekela. Calapwa. Ameni.
322 Nomba, ukufuma kumfifi iyo yaciba pali ena, kwabuta. Nga
filya finefye ulya umulumendo, cipumputu yamutalwike. Lesa
umo wine, Umo ali kulya lubali mumitengo ya kukapinda ka
kulyo, ni Lesa umo wine pano. Twalililafye ukucetekela. Ameni.
“Nga kuti wacetekela!”
323 Wena Uli apa pali namayo uwikele apa kuntanshi yandi.
Ena nakwata icintu cimo icalubana munuma yakwe. Lifupa
lyaputuka, munuma yakwe. Ena—tafuma kuno. Ena afuma ku

Montana. Ishina lyakwe ni Missi Stubbs. Iminina, pokelela
ukundapwa kobemwi Shina lyakwa Yesu Kristu.

Taufwile ukutitikisha. Tekanya.
324 Umwaume umukalamba uwikele apa, alendolesha, acitile
ifi. Cetekela. Walapola. Naukwata ubwafya bwamishipa. Nga
cakuti wacicetekela, Lesa alakundapa.
325 Namayo no bwafya bwabanamayo. Cetekela ico, kabili
kuti waba bwino. Bwekelamo ku ng’anda, nokukwata
icicetekelo muli Lesa. Mulandunshi Nalandila ukuti mubwekele
ku ng’anda? Mufwile mwabwekelamo ku New Mexico,
pakufika kulya, Mista na Misisi Watkins. Nomba, namwishiba
Nshakwishiba. Ameni.
326 Namayo kunuma yobe, necilonda pamukonso, Missi Brown.
Bushe walacetekela ukutila Lesa alakundapa? Ulemoneka
uwaposako amano nganshi. Nomba, nawishiba Nshatala
nkumonapo mumweo wandi. Kukulu kwakuso. Nomba,
ulecetekela nomutima obe onse, walaundapwa.
327 Namayo aleesha ukusela, kabili alikwata ukukalipa
kwamafupa. Cilamukaka, icabipa. Misisi Fairhead, ucetekele
nomutima obe onse, kabili walapola. Nomba, nawishiba
Nshatala kumonapo mumweo wandi. Ico, oh…[Nkashi atila,
“…nalyundapwapo. Nalyundapwapo kale, kabili Ninjishiba
Wena walamposha.”—Kale.] Ameni. Ee.
328 Wacetekela nomutima obe onse nomba? Nomba, ni cinshi
ico Akacita? “Akasenda ifintu ifyo Namyeba, no kufilangisha
kuli imwe. Kabili elyo Ena akamilangisha ifintu ifili nokwisa.”
Mwamona ico Ndepilibula? Bushe namuMucetekela?

Nomba natukontamike imitwe yesu nakabili.
329 Nomba, imwe mwebaishiba ukutila nga kuti mwafumamo
muli uno mweo muno bushiku, ukutila imwe mukaba…
tekuti mube…ninshi namuya, tamwafyalwa cipya cipya.
“Kano umuntu afyalwa cipya cipya, tekuti amone Ubufumu.”
Mulandu nshi tekuti mwishile apa pene? Iminineni apa muleke
tumipepeleko, apa pene, pali miniti imo. Bushe mwalaisa ino ine
nshita mu Kubapo kwa uyuMupashi?
330 Imwe tamwakatale mona icintu icili conse ukucitika
icikalambampakamwamonaUkwisa kwa kwa Shikulu. Nomba,
ibukishenifye. Mucine Ninjishiba ico Ndelandapo, nangu Ena
tekuti apele bukapyunga.Mwileka cimucilile nomba. Bushemuli
ababufumacumi?
331 Bushe kuti waisa? Nga teifyo, ninshi, pakati kenu na Lesa,
epo cili. Ndi wakaele. Ndi uwasanguluka kumulopa onse, pantu
Nimyeba Icine. Nimishimikila i Cebo. Nimweba ifyo Ena aali.
Kabili Ena, ilyo Ena aishile, Ena ashininkishe ifyo Ena aali lilya;
kabili Ena ala nsuminisha ukushininkisha ifyo Ali nomba. Ena
aba cimo cine nga fintu Aali lilya. Namucetekela ico?

332 Nomba, nibanga abalwele abali muno lyena, bambi abali
muno abalwele? Imyeni amaboko yenu.
333 Nomba bikeni indupi shenu pali umo nomunankwe, kabili
lekeni tumipepeleko ipepo lyacicetekelo.
334 Nomba Ndefwaya ukumipusha icintu cimo, mukulanda
neshiwi lyapanshi. Nga cakuti Lesa, nga cakuti Lesa kuti
aisa nokucita ico icipeshamano! Icisungusho cintu cimo
icishingalondololwa. Nomba, nga mulefwaya ukwipusha bamo
pali aba bantu ukushinguluka, ukuya bepusha, inshita ili yonse
pa cifulo icili conse. Mwamona? Ibukishenifye, cena ni Lesa. Ici
pano fimonwafye ifyakubalilapo. Nani—nani, ni cinshi icilecita
ifyo? Nimwe, mwebene. Nimwe benemulecita ico.
335 Mwamona, ilyo ulyo mwanakashi akumishe kumingila
Yakwe, Atile, “Amaka yacifuma muli Ine.” Lelo lintu Taata
amulangishe Ena palwakwa Lazaro, kabili Ena alile nokubwela,
no kubushaLazaro ukufuma kubafwa, Ena tatalile tila “amaka.”
Ulya ali ni Lesa ukubomfya icabupeCakweUmwine, kabili umbi
ali mwanakashi ukubomfya icabupe cakwa Lesa.
336 Nshili cabupe cakwa Lesa. Yesu Kristu Bupe cakwa
Lesa. Cena cabupefye ico Ena ampele, ukutila Nafyelwe
muli ulya musango, nakampingu wa mukati kabili na
kampingu (ukwishiba kwakubalilapo) capamo. Imwe ta muya
mukusendama; imwe mucimonafye. Mupashi wa Mushilo
esa pali kampingu uwamukati nga fintu Wena ucita pali
kampingu uwakubalilapo. Nga Cena caisa pali kampingu wenu
uwamukati, imwe kuti mwakwata iciloto cabumupashi. Cena
caisa pa candi, ine Nshilelota. Ndoleshenifye palya nokucimona.
Mwamona? Kabili, ifwe twalifyalwa, imwe tekuti muilenge
ukuba icintu icili conse icapusanako. Imwe mufyalwa muli ulya
musango. Mwamona? “Ifya bupe nobwite tafyaba nakulapila.”
Ni cinshi cena cicita? Ukulangisha Yesu Kristu. Ena aba cimo
cine mailo, ileelo, nomuyayaya.
337 Na maboko yenu ukubikwa pali umo nomunankwe,
Ndesubila ukutila muli n kubika umutima wenu mu
kusakamana kwa kwa Lesa ino ine nshita, “Shikulu,
ncencenteni. Bushe Naishileba uwanakuka nganshi kufintu
fyamwi sonde, ukutila Ndefilwa ukumona ino ora iikalamba iyo
ilepita?”
338 Namwishiba, ulya emusango cena lyonse caba. Cena
capitilefye mukati ka chalichi, kabili bena tabatalile abacishiba
cena. Lilya lyashi lyakale. Mwileka lyena lipite, mwefibusa,
ukumona ishiwi lyashininkishiwa, nakabili nakabili, ukumona
i Cebo cakwa Lesa ukulangishiwa, kabili Umuntu wine uwakwa
Yesu Kristu aishile mukatifye ka aba bantu nokucita filyafine
umusango Acitilemo akale.
339 Shifwe uwa mu Myulu, Ndeumfwa nomba, mwe Shikulu,
ukutila i Cebo Cenu nacibelengwa. Ubunte nabupelwa. Mupashi

wa Mushilo aikile panshi nokushininkisha cilya Cebo nobunte.
Nomba cili mumaboko yabantu, Shikulu. Cena cili pamolu
yabo. Takuli icintu nacimbi ico Naishiba ukulanda. Kabili
Nshaishiba icintu cimbi ico Imwemwalemba mu Cebo, ico Imwe
mwingacita, pantu Imwe mwalibondapa kale. Cena cabafye
ukulenga bena ukucetekela ico. Kabili Imwe ukucita icintu nga
ifi, kabili musango nshi twingatwishika nakabili? Musango nshi
twingasuminisha Satana ukunasha kampinguwesu nakabili?
340 Satana, Nalanda uku ubundapishi pali aba bantu,
nokumyeba ukutila, “Ndekweba, mwi Shina lyakwa Shikulu
Yesu Kristu, fuma muno. Fuma, mwi Shina lyakwa Yesu Kristu,
kabili leka aba bantu baleya.”
341 Nomba, nga mwali Mucetekela, iminineni pamakasa yenu.
Namucetekela? Iminineni pamakasa yenu kanshi, nokupela Lesa
amalumbo. Imyeni nokucetekela ico.Mwitwishika nakabili.
342 Mwi Shina lyakwa Yesu Kristu, lekeni Mupashi wa Mushilo
alete nsansa, amaka, ukubuka,Umweo kuli aba bantu, Shikulu.
343 Mupeni Ena amalumbo nomba, kabili paleni i Shina Lyakwe
ilya mushilo. Ifwe twali Mutemwa. Ifwe tule Mulumbanya. Ifwe
tula Mupepa, Umo uushinga cimfiwa, Uwa Muyayaya, Umwana
wakwa Lesa uwa mweo. Mwi Shina Lyakwe, Mupokeleleni. Ena
ali muno. Ameni. 

